
DIPOTŠIŠO LE DIKARABO

 …dipotšišo tše pele ke fihla phuluphithing, eupša
NgwanešuMoore, o rometšemogalawa tšhoganetšo, gomme

ke naganne yomongwe o be a lwala kudu, gomme o be a no nyaka
kopano. Kafao ke be ke leka go mo tloša mogaleng godimo fale.
O nyakile go tla tlase go kgabola Ditebogo le go ba le kopano
tlase fale bakeng sa bona, eupša, ka Louisiana. Ngwaga wa go
feta ge re be re le fale, re—Morena o thomile tsošeletšo, gomme
ga se ešo e fele; e sa ya, tsošeletšo. Ke lebetše ke makgolo a
makae a phološitšwego ngwaga wa go feta wo, ge—ka morago
ga tsošeletšo tlase fale.
2 Bjale, ke a thanka gomohuta wa gomakatša, mohlomongwe,
go beng fa mosong wo; gomme go go nna. Gomme ga ke tsebe,
kafao ga se re e kwalakwatše ntle magareng ga ba bangwe ba,
le a tseba, batho, ke nno rothela ka gare go araba dipotšišo tše
rilego. Ke naganne ka tsela yeo…Ka tlwaelomodiša a ka hwetša
se se lego pelong ya batho ge a botšiša dipotšišo. Gomme ka tsela
yeo re hwetša se batho ba se naganago.
3 Gomme ke dumela pele re thomiša mosong wo, go bile le yo
mongwe a rilego ba ne lesea go le gafela. Billy o be a mpotša
gore go be go ne go gafelwa ga lesea. Ge eba go le bjalo, ke…Go
lokile. Re tla tliša moisa yo monnyane godimo le go le gafela go
Morena; gomme morago re tla araba dipotšišo, gomme morago
re ya go rapelela balwetši.
4 Ke nyaka go bega gore mme wa ka o no ba go nyaka go ba
boka ka tlwaelo. O…ga ke nagane o gaketše go itšego, le ge ba
nagana bjalo. Eupša ga ke nagane bjalo; ke nagana o no ba go
no nyaka go ba boka a bile. Gomme go fihlela Modimo a mpotša
gore o ya go hlokofala, ga ke ye go e dumela. Gomme ke ya go
swara tumelo bakeng sa Mama (le a bona?), go fihlela A mpotša
o ya go sepela.
5 Bjale, A ka mo tšea; ga ke tsebe. Wa Gagwe…Ka no ba
a mphihletše yona, go ntira ke se tshwenyege goba se sengwe;
eupša ke ya go dumela gore Modimo o ya go mo dira a fole ga go
kgathale se a lego. Ga se nke a je lebaka la dibeke tše tharo, efela
klukose; eupša ke a dumela o tla fola golebjalo. Le a bona?

Ngwanešu Neville. Gabotse, ye ke, re holofela go ba, moreri
yo mongwe a tlago fa, ke Mna. Wood yo monnyane. Ee,
mohlomphegi. Leina la gago ka botlalo ke mang? William David.
Junior? A o ya gommitša Junior? Uh-hum. Se ke seka se sennyane
seo se rometšwego ka lapeng la ba gaWood godimo fale, gomme,
nnete ke sebapadišwa sa koko, le…YomonnyaneWilliamDavid
Jr. Gomme kgonthe o lokile, mošemane yo monnyane. Gomme
kgaetšedi wa gagwe yo monnyane o tla mo dira a lekanyeditšwe

ntle godimo fale, gobane yena o…Ee, o ne monwana wa gagwe
o menagane bjale, monwana wa gagwe wa go ragola o mennwe.
Motsomi wa sehlorana. O no be a ntebeletše ka leihlo le tee. Ke a
thanka omohutawamorago. Huh? Eupša re tseba gore tše ke dilo
tše dinnyane tšeo Modimo a di romelago ka magaeng a rena tšeo
re di thabelago, go re feng boikarabelo bja go ba godiša. Gomme
ke ne kgonthe ka nnete ge mogau wa Modimo o tšwelapele ka
lapeng le, gore lesea le le tla godišetšwa keletšong ya Modimo. A
re inamišeng dihlogo tša rena.

Tatawešo wa Legodimong, re tliša go Wena William David
Wood yo monnyane mosong wo, Leineng la Morena Jesu, go
hlompheng Lengwalo, gore ba tlišitše go Yena, ge A be a le
mo lefaseng fa, masea, masea a mannyane, gore A nke a bee
diatla tša Gagwe godimo ga bona le go ba šegofatša. Gomme ge
nkabe A le fa mosong wo mo mmeleng wa nama, re tseba gore
ngwanešu le kgaetšedi wa rena ba be ba tla iša seka se sennyane
se sa mogau go Yena. Kafao, gore re ba go Mo emela lehono,
ka tsela ya go rera Ebangedi, ba tliša lesea go rena. Rena, ka
tumelo, re phagamišetša David yo monnyane go Wena, Leineng
la Jesu, le go rapela gore O tla mo šegofatša, Morena. Modimo,
efa gore o tla phela go bamo—momohlankawaGago, ge O diega.
E fe, Morena. Mo fe go phelega le maatla. Šegofatša tatagwe
le mmagwe. Gomme a nke, ge go ka ba thatong ye Kgethwa
ya Gago, gore mošemane yo monnyane yo o tla gola go rera
Ebangedi mo matšatšing a kua pele. E fe, Morena. Re Go neela
William David Wood yo monnyane yo bakeng sa mohlanka wa
Gago, Leineng la Jesu Kriste. Amene.

David, ka mehla ke a hlokomela ka bona baisa ba bannyane;
o ikwela boka ba bjalo, le a tseba, o ya go bawiša nako yohle.

Ke nagana, masea a mannyane le motho wa motšofe: hwetša
yo mongwe yo a nogo go ba motho wa motšofe yo a bilego tlase
go bapa le mothalo; goba lesea le lennyane leo le, bo no ba go
hloka molato kudu boka, le a tseba; ke tšea, go ne se sengwe ka
ga bona ke se ratago ka kgonthe.

Ke makala ge eba re ka bea seetša mo phuluphithing ye
godimo fa. Ngwanešu Neville, a o tseba moo ba…? Oo, ke
rena ba.

6 Bjale, mo dipotšišong, re ne kgonthe di se kae tša tšona fa,
gomme ga ke hwetše sebaka ebile go lebelela Mangwalo ao—a
dipotšišo tšeo di botšišitšwego; gobane e no fiwa mosong wo.
Gomme ke no di topa dinakwana di se kae tša go feta, feela
mohuta go no fetleka go kgabola karolo ya tšona, gomme ke bone
dipotšišo tše dingwe, gomme ke makala feela ka fao…Gomme
tše dingwe tša tšona…Se ke sehlopha sa go tanya kudu nkilego
ka ba le sona. Kafao ge—go lebelela go di kgabola, ke bone re be
re eya go ba le nako ye thata ka tše.

7 Kafao ge nka se di arabe go ya ka tumelo ya gago
ka go dipotšišo tše…Bjale, ka mehla elelwang gore di go
bokaonekaone bja tsebo ya ka. Gomme gona dinako tše dingwe
ke—ka go se ke tla swanela go šupetša go Lengwalo go di araba
gomme mohlomongwe go se be le nako go le lebelela. Gona ge le
fihla gae, le lebelele gomme o bone. Gomme ge eba ke le tsopotše
bošaedi, gabotse gona, ke—ke tla ba phošo. Ga ke re go tsopola e
ka ba lefe ka phošo, eupša—go tsopola Lengwalo ka phošo, eupša
dinako tše dingwe re ka e dira. Mohlomongwe lentšu moo go tla
bago se sengwe, gona re ka le bolela ka tsela ye nngwe. Le tseba
go bonolo bjang go lego go e dira.
8 Eupša re nepile—nepo ya rena ke go a tsopola ka go otlologa.
Gomme ge eba ke swanetše go di tšea Lamorena le le go di araba
Lamorena la go latela; gona ke tla ba le nako go di hlodišiša go
kgabola beke.
9 Eupša go ne batho ba bantši ba babjago ba tsenago, gomme
ke bile ka kgonthe, matasatasa ka kgonthe gomme ga se ke be
le sebaka go—go ya ntle le go dira dipitšo tša ka. Gomme ke
naganne lehono go tla ba nako ye botse, go no lesa batho bale
ba babjago go tla ka tabarenekeleng gomme re tla ba rapelela.
Gomme re a tseba thapelo e fetola dilo.
10 Thapelo e re direla se sengwe. Gomme ke ka thapelo gore
ke a phela lehono. Ke phela ka mogau wa Modimo ka thapelo.
Gomme mosong wo go beng go lapa le go kgathala gannyane, ke
hlologela dithapelo tša lena go nna, gore le nthapedišeng.
11 Gomme gona, ke be ke le ntlong ya mogwera maabane, legae
la Bokriste moo go bego go le Bakriste ba bangwe ba baswa ba
kgobokane. Gomme ke be ke bolela le bona, gomme—se sengwe
se no itlhagiša go nna, ke naganne ka fao…Ke be ke lebeletše
ka dikgweng le go dikologa mehlare gomme ke e bone e ehwa,
gomme ke naganne, “Mehlare yela ke ye mebotse bjang le ge e
ehwa; efela ke ye mebotse.” Gomme dinako tše dingwe mohlare
o bogega bokaonana ge o ehwa go phala ge o le ka botaleng bja
ona le bokaonekaone. Gomme ke a makala ge seo se ka se no
swantšha diemo tša rena go Tatawešo wa legodimong, gobane
O rile, “Lehu la bakgethwa ba Gagwe ke le bohlokwa pele ga
Morena.”
12 Ka fao seo se swanetšego go ba se—se—selo se sebotse go
Tate go lebelela tlase go ngwana wa Gagwe a etla gae go Yena
gomme a swere leemo la gagwe ka go Kriste, tumelo ya gagwe le
boipolelo bja gagwe (le a bona?), “Ke phološitšwe ka mogau wa
Modimo!” gomme ke ema fale (le a bona?) mo iring ya—ya lehu,
efela re ka swara boipolelo bja rena, re phološitšwe.
13 Gomme ke a dumela gore Tatewešo o—o rata bogale bja rena,
go dumeleng le go swareleleng bopaki bja rena. Gomme go no—
go no se be go paka ge o ikwela gabotse, le go phelega, le go tia;

ke ge o le tlase, o fokola, le go tshwenyega. Ke moo bopaki bja
gago bo bolelago.
14 Gomme go naganeng ka seo, ke be ke nagana ka se, gore lehu
ga le amane le bophelo. Bophelo le lehu ga di kgone go phela
ka nako e tee. Gomme mehlare e swanetše go ba le boreku go
tšwa go yona pele lehlare lela le ka hwa mo mohlareng. Kafao
kagona, lehu le amane—ke tla nagana ka dikgao tša motho—lehu
le amane le sebe. Gobane pele re be re ka ba le sebe e ka ba sefe,
re be re se ne lehu le gatee. Eupša moo lehu le lego, gona go ne
sebe; gommemoo go lego sebe, go ne lehu; gobane lehu ke dipoelo
tša sebe.
15 Gomme gona, yoo a…Soulo yeo e dirago sebe, e tla hwa.
Eupša ge re tswetšwe gape ka Moya wa Modimo, re ne Bophelo
bjo Bosafelego gomme ga re amane felo le lehu. Le a bona? Lehu
ga le kgone go amana le Bophelo. Bophelo ga bo kgone go amana
le lehu.
16 Gomme go boleleng le—ka kamoreng maabane moo Bakriste
ba bangwe ba baswa ba bego ba le, ke rile, “Ge nkabe le eme
ntle fa mo tseleng gomme koloi e be e theoga tsela ka dimaele
tše masomesenyane ka iri e tšwile taolong, le be le tla široga
tselalephefo yela ka pela ka mo le kgonago. O tla taboga, wa
šelela, wa dira e ka ba eng, wa široga tseleng ya koloi yela.”
Gomme yeo ke tsela yeo sebe se swanetšego go ba go Mokriste,
gobane sebe se amana le lehu. Gomme ka pela ge o bona sebe ka
sebopego e ka ba sefe, taboga go tloga go sona, tloga go sona. Ga
ke kgathale se o swanetšego go se dira, tloga go yona ponagalo ya
bobe. Gobane elelwang, go amana le sebe ke lehu. Feela go swana
le go ema fale gommewa lesa koloi e go thula.
17 Nno se lete le go bona se e tlago go se dira; široga tseleng
ya yona. Yona ponagalo ya bobe, e katoge ka bjako. Ge o bona
moleko o rotoga, le sebe…O a tseba, ge eba ke se sengwe sa
phošo, gore lehu le okaoka ka morago ga gago. O a bona? Gona
široga go sona feela ka pela boka o ka široga go tloga go se—
se sefatanaga se batamela ka dimaele tše masomesenyane ka iri.
O a bona? O tla—o tla široga go sona thwi ka bjako: Wa široga
tseleng, wa taboga, wa šelela, wa kitima ka tsela efe, feela go se
širogela.
18 Gomme ka fao re tsebago gore re ne Bophelo, ke ka gobane re
hloile sebe. Gomme re hloile sebe gampe kudu, gore re tseba gore
lehu le a amana fale, gomme re katoga yona ponagalo ya sona.
Gomme ka tsela ye re ka se širogelago, re a taboga, ra kitima, e
ka ba eng yeo re ka e dirago go ba kgole le sebe, gobane sebe se
ne lehu ka go sona. Gomme ka kgonthe ga re nyake go amanya e
ka ba eng le lehu. Re nyaka go ba kgole le seo.
19 Kafao ke naganne seo se tla ba kgopolo ye nnyane ya go
loka. E nrathile maabane ke bolela le Bakriste ba; gomme ke
naganne seo se tla loka go se fetišetša go kereke mosong wo,

gagolo ge batho ba baswa ba dutše fa gomme ba eya—eya ka tlase
ga meleko e bjalo ka yeo.
20 Gomme gona, ke dumela potšišo, ge feela re ka fihla go yona
tlase fa, se sengwe sengwe se amanago ka go seo le sona…
Gomme nno elelwang gore e ka ba eng e lego ya sebe, lehu le
letše thwi fale. Gomme ge o tšeakarolo go sebe sela, o tšeakarolo
ya lehu. Kafao dula kgole le sona.
21 Gomme sebe ke eng? Gosedumele. Uh-huh! Dula kgole le
gosedumele, e ka ba eng yeo e sa hlomphego Beibele. E ka ba
eng yeo e sa hlomphego Lentšu la Modimo, dula kgole le sona!
Gomme ge nka fetša tše ka nako pele nka ba le tirelo ya ka
ya phodišo, ke nyaka go bolela gannyane nthatana ka yona,
gosehlomphe.
22 Bjale, pele re araba dipotšišo goba re leka go di leka, a re
rapeleng. Tatawešo wa legodimong, re tla ka bogoneng bja Gago
mosong wo Leineng la Jesu, re tleleima gore re ikamologantše
renabeng le dilo tša lefase, tšeo go boletšwego ke Yena, gore o
ka se kgone go hlankela Modimo le mamona, go rago lefase; e ka
ba o hloya o tee gomme wa rata yo mongwe goba wa rata o tee
gomme wa hloya yo mongwe.
23 Gomme re a dumelamosong wo gore re amana le Bophelo bjo
Bosafelego bjalo ka ge re amogela Jesu Kriste ka tumelo le go ba
le bohlatse bjaMoyawoMokgethwa o phela kamaphelong a rena
go re hlahla. Re thakgaletše se kudu, gore ge re bona sebe ga go
kgathale semagareng bjang, se ka bogega bobotse gakaakang, go
ne se sengwe ka teng ga rena se re dira re taboge, go tloga go sona,
feela boka seswantšho ke se filego ka ga koloi e etla ka lebelo la
go šiiša. Ga re nyake go hwetša e ka ba kae ka se—sebeng. Eyang
kgole go sona.
24 Gomme bjale, Morena, go ikweleng mosong wo gore go ne ba
bantši ba babjago le go hloka, ke tla ba rapelela, Morena, gore O
tla fa tumelo go ba gagolo ka tabarenekeleng mosong wo bao ba
tla tlago ka mothalong wa thapelo, gore ba tla beela ka thoko
morwalo wo mongwe le wo mongwe wo monnyane, ye nngwe
le ye nngwe—gosedumele gohle, tloga go sona ka bjako, le go
tšhabela goMorena Jesu ka tumelo go dumela.
25 Ke rapediša bale ba lego ka dipetlele le ka mafelong a go
okelwa. Gomme, Morena, ke rapediša mme wa ka. Go lebjalo,
Morena, Wena o re boloketše yena, gomme re a Go leboga bakeng
sa se. Gomme ka tumelo re obeletša ntle ka diatla tša go nyaka,
sa pele go tseba thato ya Modimo, go bona seo ge eba ke thato
ya Gagwe go yena go sepela. Ge go le thato ya Gagwe, gona
rena—yeo ke thato ya rena, eupša sa pele re nyaka go tseba ge
eba Sathane o dirile bobe bjo gomme go direla mmogo bakeng
sa go loka go bona bao ba re ratago go re fa teko. Gona, Morena,
re nyaka go ema bogale mo lefelong la mošomo.

26 Re a kgopela mosong wo, Tate, go elelwa megala yela le
dikgopelo tša go ikgetha tšeo di lego ntle fale mo ofising di letile.
Šegofatša baratwa ba rena mogohle.
27 Gomme lehono ge go šita letengwa go araba dipotšišo,
Morena, re lemoga gore tše di tebile, dilo tša go hlomoga tšeo
di lego dipelong tša batho. Ga ba nke ba di botšiša feela bakeng
sa botlaela; ba di botšiša gobane gore ba ne kgahlego go tsebeng
Therešo. Lentšu la Gago ke Therešo.
28 Kafao, Tate, re rapela gore O tla amanya menagano ya rena
mosong wo ka go Therešo ye, Lentšu, gomme re thuše, Morena,
gore re kgone go kwešiša bokaone lehono ge re tlogela ntlo ye ya
thuto, gore go ke go loke bakeng sa disoulo tša rena. Re kgopela
se bakeng sa letago la Modimo Leineng la Jesu Kriste Morwa wa
Gagwe. Amene!
29 Bjale, go ne disakatuku tše rilego di letše fa, ke a eleletša, go
ka rapelelwa, gomme re tla dira seo feela gannyane ka pela ka
mo re ka kgonago. Bjale, ka nako ya maleba re ne e ka ba iri le
seripa. Ga ke tsebe tlwa ge eba, boka ke boletše pele, ke tla kgona
go araba tšohle tše goba aowa. Eupša se re se beakanyeditšego
lenaneo lehono ke go araba dipotšišo, ra ba feela le therwana
ye nnyane fa ka—go—go thuša tumelo ya batho, morago ra ba le
thapelo bakeng sa balwetši. Gomme elelwang ditirelo bošegong
bjo, le dikopano tša thapelo tša gare ga beke, dikopano tša
monna, le go ya pele.
30 Gomme ga ke tsebe ka ga Lamorena le le latelago ge eba…
Ke ne ta—ta taba mo pelong ya ka yeo nka ratago go e tliša go
kereke ge eba go kgonega, ge Morena a e dumelela, Lamorena la
go latela le le tlago, se—se selo sona sa go ikgetha seo se tlago go
nna bekeng ye go rera, feela molaetša go rera ka ona, molaetša
wa boebangedi…Re tla bona ka woo moragwana gannyane ge
Morena wa rena a tla re hlahla.
31 Gomme le nthapedišeng bjale, gobane go swanetše go ba
diphetho tše kgolo go dirwa. Ngwanešu Roy Borders (ke a
eleletša o dutše felotsoko fa mosong wo), o hlokomela dikopano,
gomme o na le puku e tletše ka ditaletšo tšeo di tsenego mo
dikgweding di se kae tša go feta le—tša mafelo go ya, le batho
bao ba mo leletšago bakeng sa dikopano. Gomme kafao le rapele
gore Modimo a ntire ke dire sephetho sa maleba go e kaba eng ke
e dirago, a nke se be samaleba, se—seo se tla balwe.
32 Bjale, go araba dipotšišo tšeo re tsebago ke ka bogale…
Gomme ke lebaka leo ke arabago dipotšišo (ga se nke ra
kwalakwatša tirelo ya phodišo goba se sengwe, kafao e ka no
ba magagešo a gae fa), kafao re ka kgona go hwetša se se bego se
le pelong ya bona.
33 Gomme Ngwanešu Neville a dutše morago fale, ngwanešu
le modiša wa rena yo bohlokwa, o—ke leboga kudu go mmona a
gatelapele ka Mmušong waModimo; ke a dumela o tšwa kgojana

mo mengwageng ye mmalwa ya go feta go feta a bile yohle
ka moka mengwaga e beilwe mmogo. Morena o mo šegofaditše
gakaakang. Ke thabela seo kudu.
34 Gomme ke tla bolela e sego sefahlegong sa gagwe…Ke a
dira go mokokotlo wa gagwe, gomme le tseba seo. Ke tsebile
Ngwanešu Neville ge e sa le ke no ba mošemane. Le a bona?
Gomme ke a tseba gore ge Ngwanešu Neville…Ke dumela se;
o angwa ke diphošo boka bohle ba rena re le; bohle re—re angwa
ke seo, re sa le batho. Eupša e ka se tšwe pelong ya gagwe; nka se
dumele seo. O tla hlokofala, gomme ka mehla o bile go hlokofala
godimodimo.
35 Gomme ge a etla go Molaetša wo, ke bile le yena—mo tlišitše
fa ka bouto ya kereke go bamodiša famola ebile a sa kwešiše dilo
tše boka a dira bjale. Eupša tlhokofalo ya gagwe go rata go bea
fase le go e lebeledišiša le go batamela ka tlhompho, go fihlela
ke nagana o ne boithekgo bjo kgwahlilego bjo bobotse, gore ge a
etla godimo bjale, o tseba moo a emego bjale.
36 Kafao ke—ke thabetše tabarenekele ye kudu. Gomme ba re
bošego bjo bongwe ka—ba bile le kopano mo ge eba ba tla aga
tabarenekele ye mpsha goba go katološa ye le go e godiša le go
dira dikamora tša sekolo sa Lamorena ka go yona; gomme kereke
e boutile ka wa lehlabula bakeng sa katološo, go bea katološo ye
mpsha go yona ntle fa, go e dira ye kgolwane, le go bea dikamora
tša sekolo sa Lamorena gore go tla ba le diklase bakeng sa diklase
tšohle, le go bea tapeiti mabatong, le go bea lepolanka godimo
ga lona, le go e lokiša gabotse ka kgonthe, le go bea matlapa a
bedford ka ntle. Gomme kafao kereke e boutetše seo. Gomme
ke nagana bathalapolane le bona ba mo mošomong bjale. Go ne
kopano ya yona gosasa go e dira ke—ke kereke e kgolwane, go e
katološa ka morago le go e lokiša go rarela go fapana. Kafao re
tla leboga Morena bakeng sa seo.
37 Bjale, ka dipotšišong tše ke…Tše dingwe tša tšona ebile ga
se ke di hlodimele. Nka no swanela go ya ga bonolo go peleta
mantšu go hwetša. Ga se mongwalo wa lena, eupša ke thuto ya
ka yeo e hlaetšago.
15. Re dumela go kolobetšweng…Ditiro 2:38, eupša re ka

kgona go araba batho bjang mabapi le kolobetšo ye nngwe?
A ba phološitšwe goba aowa? Gape bale bao ba ilego pele
gomme ba sa nka go ba amogela seetša?

38 Bjale, yeo ke po—po potšišo ye botse. Bjale, anke ke bolele
gape (le a bona?) go dipotšišo tše, ge eba—ge eba ga ke di arabe
go ya ka dikgopolo tša lena…Ke ya go di araba feela bokgauswi
le Lengwalo ka fao ke tsebago, go di dira di ye le Lengwalo.
39 Bjale, tsela ya Lengwalo ya kolobetšo ya meetse ke Leineng
la Morena Jesu Kriste, ye e hwetšwago ka go Ditiro 2:38 le ka
moka, Bibele yohle. Gomme batho ba bantši lehono le go nyakile
dikere tšohle tsela yohle go tloga mathomong, ye e e thomilego,

ba kolobetša batho ka leina la Tate, ka leina laMorwa, le ka leina
laMoyawoMokgethwa. Bjale, ba dira seo ka phošo. Ga go thomo
ye bjalo bjalo ka yeo ka Beibeleng, ga go gona le gatee. Ebile ga
go hwetšwe ka Mangwalong.

40 Ge Petro…GeMateo a be a ngwala se Jesu a se boletšego…
Moo ba ka bego ba tšere Mateo 28:19, “Eyang ka gona, rutang
ditšhaba tšohle, le ba kolobetše leineng la Tate, Morwa, le Moya
wo Mokgethwa”…

41 Tate, Morwa, le Moya wo Mokgethwa, tšeo ke dithaetlele,
e sego leina. Leina la Tate, Morwa, Moya wo Mokgethwa ke
Morena Jesu Kriste. Tate, Morwa, le Moya wo Mokgethwa…
Gomme ge eba O…Gomme gona ba kolobeditše bohle ka
Beibele, motho yo mongwe le yo mongwe Leineng la—la Morena
Jesu Kriste. Go theoga go kgabola histori ba tla go fihlela go
hlongwa ga ya Laodikia (ke kgopela tshwarelo), Nicea Council
ya kereke ya Katoliki ka Nicaea, Roma.

42 Ge kereke ya Pentecostal…Dihlopha tše pedi, ba ahlogane,
se tee se nyakile go dula le Lentšu, Lentšu le le ngwadilwego,
ba bangwe ba nyakile kereke ya klasiki. E be e le nakong ya
pušo ya Constantine. Gomme Constantine o be a se monna wa
bodumedi; o be a le mohetene le go thoma. Eupša o—o be a le
radipolitiki yoo a nyakilego go kopanya…Seripa sa Roma se be
se le Bokriste; seripa sa yona se le bohetene, kafao o amogetše
tše dingwe tša bohetene le tše dingwe tša Bokriste go sehlopha
sa klasiki; gomme ba dirile bodumedi bja bonabeng.

43 Kagona, go hlokomologa Beibele, kereke ya Katoliki e
dumela gore Modimo o file kereke maatla go fetola goba go dira
e ka ba eng e e nyakago. Le a bona? Kagona, ge eba kereke ya
Katolike e le nnete, ge eba seo ke therešo seModimo a se dirilego,
gona bohle re phošo eupša Katoliki (le a bona?), kereke ya
Katoliki e nneteng. Gona kereke ya Methodist e nneteng. Gona
kereke ya Baptist e nneteng, goba mekgatlo yohle e nneteng.
Le a bona? Ba ne nnete. Gomme ke mang a lego nneteng gona?
Ge eba Katoliki e ne maatla ao ba ka kgonago go fetola e ka
ba eng Beibele e nyakago go e bolela gomme ya e dira mohuta
wo mongwe wa dithuto go “Dumela, boMaria” le go ya pele,
Methodist e ne tokelo go re, “Kolobetšo ka go karabetša ke phošo;
re tla fokela,” gomme bona yo mongwe le yo mongwe ba nneteng,
gobane yo mongwe le yo mongwe a ka dira e ka ba eng kereke
e lego, bjale, kereke ke mang gona? A ke Methodist, Baptist,
Presbyterian, Katoliki, goba yona ke eng? Le a bona?

44 Kafao le ka se—le tseba gore Modimo, mo—mo mothopo wa
bohlale bjohle a ka se dire selo boka seo. Ga go se sebjalo…Ebile
ga go kgopolo ya go tlwaelega ka go yona, go sa balwe bohlale
bja Sephedi sa kagodimogatlhago. Go ne selo se tee se rerešago;
seo ke Lentšu. Lentšu le a rereša!

45 Kafao gona, ge eba kereke ya Katoliki e nyakile go bolela
se mosong wo, “Re tla no tlogela kolobetšo gohlegohle gomme ra
tšea go ja ga lengoti la swikirimosongwomongwe lewomongwe.
Ke seo re tla se tšeago bakeng sa go tlošwa ga dibe!” gona seo
se swanetše go rereša, gobane se—Modimo o file maatlataolo ao
go kereke.
46 Eupša le a bona, go nna ke Lentšu le rerešago, gobane go
tswaleleng ga Beibele, Modimo o boletša se ka go Lentšu la
Gagwe, “Mang le mang a ka tlošago Lentšu le tee go tloga go Le
goba go oketša go Lona, go swana go tla tlošwa, karolo ya gagwe,
go tšwa Pukung ya Bophelo.” Kafao go nna ke Lentšu!
47 Gomme ga go selo se bjalo kaBeibeleng bjalo ka e ka bamang
a kile a kolobetšwa leineng la Tate,Morwa,MoyawoMokgethwa;
gobane ga go selo se sebjalo. Tate ga se leina; le Morwa ga se
leina; le Moya wo Mokgethwa ga se leina, eupša Leina la Tate,
Morwa, Moya wo Mokgethwa ke Morena Jesu Kriste. Tlwa se
baapostola le bohle go theoga lebaka ba se lemogilego.
48 Bjale, potšišo ya go latela ke…Nnete seo se a rereša ka
Lengwalo. Yeo ke Therešo.
49 Gomme ka Beibeleng ge ba hweditše batho bao ba
karabeditšwego ka tsela ye nngwe ntle le Leina la Jesu Kriste,
ba ile ba laelwa go kolobetšwa gapegape Leineng la Jesu Kriste
pele ba ka amogela Moya wo Mokgethwa—Ditiro 19:5. Nnete!
Kafao seo ke Therešo ka Lengwalo.
50 Bjale, ga go pišopo; ga go mopišopomogolo; ga go modiredi;
ga go motho gape a ka bolelago lentšu le tee kgahlanong le leo,
gobane yeo ke Therešo. Le a bona?
51 Gomme ke botšišitše letšatši le lengwe ka Chicago pele
ga badiredi ba makgolo tharo bao ba emego godimo fale
go ngangišana le go botšiša gore…nna…Gomme Morena o
mpoditše, O mphile pono, le go mpotša le moo re tla bago le eng
go e dira. Ke eme pele ga badiredi ba thrinitarian ba makgolo
tharo, gomme ke rile, “Bjale, ge eba ke fošitše bjalo ka thuto ye,
ba bangwe ba lena monna o emelela fa le go mpontšha moo ke
fošitšego ka Lengwalo ntle le pukungwalwa. Ge eba go se selo
se bjalo bjalo ka peu ya sephente goba se sengwe boka sela seo
ke bego ke se ruta, nno tla fa gomme o mpontšhe ka Mangwalo.”
Ga go yo a šurašurilego (le a bona?), gobane go ka se dirwe. Yeo
ke therešo. E se go fapana, eupša feela ke Therešo; ke Lentšu.
Gomme ke moo…Ga a gona a ka ngangišago seo; leo ke Lentšu
laModimo; ga a gona a ka e dirago. Le a bona?
52 Eupša bjale, “A ba bao ba sa nkago…” A nke ke bale ye
go ba kgonthe e nepile. Le a bona? “Mabapi le dikolobetšo tše
dingwe, a ba phološitšwe goba aowa? Gape bale bao ba ilego pele
gomme ba sa nkago ba amogela seetša?”
53 Gabotse, ke a dumela—ke dumela ka kgagamalo gore
Modimo o biditše batho baGagwe gomme o hlomamišitšeKereke

yaGagwe, le bohle bao ba tla bago kua, pele gamotheowa lefase.
Ke dumela Beibele e ruta seo. Gomme ke dumela gore motho yo
mongwe le yo mongwe yoo a ratago Modimo ka pelo ya gagwe
yohle o tla nyaka Therešo. Ke—ke—ke dumela seo, gore ba tla
dira seo. Motho yo mongwe le yo mongwe yoo a ratago Modimo
o tla dira seo.
54 Ke dumela ge motho a kolobeditšwe go fošagala ka go se
tsebe, a sa tsebe gore o kolobeditšwe phošo…Bjale, ga ke kgone
go bolela se ka Lengwalo. Eupša ke e dumela ka pelo ya ka
gore ge motho a se a tseba a dire eng, gomme o dirile se sengwe
bokaonekaone bja tsebo ya gagwe, ke dumela gore Modimo o tla
hlokomologa seo gomme a mo phološa golebjalo, gobane ga se a
be…Elelwang, moragomatšatšing aWesley, moragomatšatšing
a Luther ka go mpshafatšo, monna bale ba bagolo ba Modimo
bao Modimo a ba hlomphilego gomme a netefaditše gore O ba
hlomphile, ba hwile ka tumelong (le a bona?), ka Seetša sohle
seo ba bilego le sona.
55 Gomme go ka no ba dilo ke di dumelago efela boka…E ka
bamang a kwago Charles Fuller mosong wo go “Iri Ya Tsošeletšo
Ya Fešene Ya Kgale?” Ke yo mongwe wa barutiši ba Beibele ba
ka ke mo ratago, efela o kgole, tšofetše kudu, gomme…Eupša
ke nagana ke morutiši yo mogolo wa Beibele. Gomme o boletše
mosong wo (o be a ruta ka—ka seprofeto, ke a dumela); o boletše
gore—gore go be go le dilo kua pele, dilo tšeo kereke e sa tsebego
selo ka tšona di tla bulelwago go batho. Ke rile, “Amene!” go
seo. Ke dumela gore re sa ne Seetša se segolo se etla bjale seo
se tla nogo tlala lefase le lengwe la matšatši a lebaka la sekgao
se sekopana, mohlomongwe feela taba ya dikgwedi. Eupša ke a
dumela gore go ne Seetša se segolo se tlago.
56 Ke a dumela gore motho e ka ba mang godimo ga tumelo le
tlhokofalo ya bona gomme ba sepela ka Seetša sohle seo ba nago
le sona ba tla phološwa.
57 Elelwang, mo go tleng ga Morena Jesu, le elelwa ka fao
A hweditšego bale ba ba sepetšego ka go Seetša sohle seo ba
sepetšego ka go sona? Le elelwa se se diregilego? “A yena ga se
monna wa go loka, ebile le Letona la lekgolo la Moroma, o agile
toropokgolo ya rena—goba batho ba gaborena sinagoge, gomme
ke yena (dilo tšohle tše a di dirilego)—o swanetše ke tšhegofatšo
ye yeo a e kgopelelwago.” Le a bona, Modimo ke Tate wa go
kwešiša; O tseba pelo ya gago, ge eba ka kgonthe o bona Seetša
goba ge eba ga o bone Seetša; O a tseba.
58 Bjale, ka therešo ke dumela ka pelo ya ka yohle gore karabo
ya maleba bakeng sa potšišo ye ke gore kolobetšo ya maleba e
ka Leineng la Jesu Kriste, le gore bale ba ba kolobeditšwego
kgahlanong gomme ka pelong ya bona, e sego go ikhola, go no
re, “Gabotse, ga ke nyake go tlankela yeo!”…Bjale motho yoo,
seo e tla ba go bona leModimo. Eupša ge eba ba sa tsebe phapano

e ka ba efe, ke dumela gore ba phološitšwe. Ke—ke e dumela ka
pelo ya ka yohle, gobane ga se ba tsebe phapano e ka ba efe.

Re ka ema botelele, nako e telele go yela e tee, eupša re leka
go hwetša tšohle tša tšona ge re ka kgona.
152. A ka kgopelo o ka hlaloša Bahebere 6:4 le 6, gomme gape

wa hlaloša Bahebere 10:26-39? Hle hlaloša ge eba se se
bolela ka batho ba Moya wo Mokgethwa goba batho ba
hlatswitšwego; hle hlaloša phapano.

59 Gabotse, a re boneng moo motho a bolelago ka gona,
Bahebere 6 le 4. Ke rata dipotšišo tša Beibele tšeo di nogo—go
goga se sengwe ka go wena seo o hwetšago—o hwetša se sengwe
seo o bego o ka se se hwetše ka tsela ye nngwe. Gobane o—o
hweditše se batho ba se naganago, se se lego pelong ya batho (le
a bona?), gomme o tseba se ba se dirago.

Bjale, Bahebere 10 šeo, gommeBahebere 6 le 4 še. Go lokile.
Gobane ga go kgonagale go bale bao ba kilego ba

bonegetšwa, gomme ba latswitše mpho ya legodimo,
gomme ba dirwa batšeakarolo ba Moya wo Mokgethwa,
Gomme ba latswitše go le…lentšu la Modimo, le

maatla a lefase le le tlago,
Ge ba ka wa, go impshafatša bonabeng gape go

tshokologo; go boneng gore ba ipapoletše bonabeng
Morwa wa Modimo ka boswa, le go mmea kgobogong
ya phatlalatša.
Bjalo yeo ke yona. Bjale, Bahebere 10:26. Go lokile, Bahebere

10 le 26.
Kagore ge re dira sebe ka boomo morago…re…

amogela tsebo ya therešo, ga go sa na sehlabelo bakeng
sa sebe,
Eupša go lebelela go itšego ga go boifiša bakeng sa

kahlolo…kga kgalefo ye e fišago, ye e tla metšago
lenaba.
Yo a bego a telela molao wa Moshe o be a ehwa ntle le

mogau ka tlase ga dihlatse tše pedi goba tše tharo:
…kahlolo e tla ba go šiiša gakaakang, le eleletša, a tla

swanelago—le ge a swanela, yo a gataketšego—ka tlase
ga lenao Morwa wa Modimo, gomme a tšeetše madi a
kgwerano, ao ka ona a hlwekišitšwego, selo sa lefeela,
gomme…dira lenyatšo go yona mediro ya mogau?

60 Di bobedi mabapi le selo sa go swana. Bjale, ke tla rata go
hlaloša se go mo—mo motho. Bjale, ge le ka hlokomela fa go
Bahebere 6 le 4, e rile, “Ga go kgonege go bale ba kilego ba
bonegelwa…” Leo—leo le amana le Lengwalo le lengwe le leo
le sa tšogo balwa. Ge eba o kile wa bonegetšwa gomme morago
wa šikologela kgole le go bonegetšwa ga gago, ga go kgonagale

go motho yola go tsoge gape a hweditše lefelo la gagwe gape.
Le a bona?
61 Bjale, Bahebere e bolela feela kotlo yeo e latelago go latola
go. Ke se sengwe sa dilo tša go šiišašiiši ka lefaseng ke go latola
Kriste, ke go latola Seetša sa Lengwalo.
62 Bjale, le a hlokomela, “Gobane ga go kgonagale go bale ba
kilego ba bonegetšwa gomme ba dirilwe batšeakarolo ba Moya
wo Mokgethwa, ge ba ka hlanoga go impshafatša bonabeng
gape go tshokologo…” Le a bona? Ke rena ba. “Gobane ga
go kgonagale go bale bao ba kilego ba bonegetšwa, gomme
ba latswitše (šetšang), ba latswitše mpho ya legodimo…” Ba
bile thwi mo ntlhaneng ya yona: “ba latswitše dimpho tša
legodimo…”
63 Bjale, le a lemoga ga sa nke ba tla kolobetšong ya Moya
wo Mokgethwa. Le a bona? Ba bonegeditšwe go yona: “Gomme
ba latswitše mpho ya legodimo (Le a bona?), eupša ba dirilwe
batšeakarolo ba Moya wo Mokgethwa (ka go o latswa), gomme
ba latswitše Lentšu la Modimo le lebose, (karolo ya lona; Le a
bona?) le maatla a lefase le le tlago, ge ba ka wa, go impshafatša
bonabeng…”
64 Bjale, Bahebere 10 fa e fa feela kahlolo bakeng sa seo. “Yo
a nyaditšego molao wa Moshe o hwile ntle le kgaogelo ka tlase
ga dihlatse tše pedi goba tše tharo. Kotlo ke e šoro gakaakang,
le ge a swanetše, yo a gataketšego Madi a Jesu Kriste gomme a a
semile selo sa go se hlweke ao ba hlatswitšwego ka ona?”
65 Bjale, go bea a mabedi a mmogo go go direla potšišo, a re
tšeeng Lengwalo le motho ka Beibeleng yo a dirilego se, gomme
gona re ka hwetša.
66 Bjale, kereke yohle lehono ke sekaiphethegi sa sekai. Re
tseba seo. Go ne sekai le sekaiphethegi. Bjale, ge Israele e be e
le leetong la bona go tšwa lefaseng la Palestina, goba, go tšwa
Egepeta ba eya ka Palestina, e be e le sekai sa kereke ka semoyeng
lehono mo leetong la yona go ya nageng ya tshepišo…Bohle le
dumelelana le seo a ga le? Baithutamodimo bohle ba dumelelana
le seo, gore seo e be e le sekai.
67 Ba tlogile Egepeta. Egepeta e be e le lefase. Ba tšwile, ba
kgabotše meetse a karogano mo Lewatleng le Lehubedu ka
kolobetšo, ba tšwetše ka lehlakoreng le lengwe ba hlalala le go
tumiša Modimo, ba ile go—ba hweditše molao, gomme go tloga
fale go ya nageng ya tshepišo.
68 Gabotse, a le lemogile feela pele ba fihla nageng ya tshepišo
(le a bona?), pele ba ka tsena ka nageng ya tshepišo, e ka bego
feela e bile feela matšatši a se makae, matšatši a lesome goba
lesometee, mohlomongwe e sego bontši bjoo, gobane e be e e no
ba dimaele tše masomenne le metšo. Ba ka be ba ile thwi ka
go naga ya tshepišo, ba ka be ba tlile thwi godimo go kgabola
ngwa—ngwa ngwaga—le lengwe le le lengwe—le lengwe le le

lengwe legato la leeto leo re le sepetšego. Gomme ba tla godimo,
ba tshetše Lewatle le Lehubedu. Madira a Farao a nweletše ka
morago ga bona. Ba be ba lokologile go manaba a bona, ba
thomišitše go kgabola lešoka, gomme ba fihlile mollwaneng wa
naga ya tshepišo kua Kadese Barnea, gomme fale ba šitilwe.
Gobaneng? Gobaneng ba šitilwe?

Bjale, Moshe o rile go meloko ye lesome, o rile, “O tla romela
monna go tšwa go moloko wo mongwe le wo mongwe go emela
moloko wo mongwe le wo mongwe, go ya go hlola naga go bona
ke seemo sa mohuta mang e bego e le.”
69 Bjale, ge seo e se tlwa go fihla go—lefelo la lena mosong wo,
moo le tlago lehono. Le…Kereke e tlile go kgabola tokafatšo
ka Luther, go kgabola tlhwekišo ka Methodist, gomme bjale
go fihla go nako ya tshepišo. Tshepišo ke kolobetšo ya Moya,
ye e tshepišitšwego gohle go kgabola Testamente ya Kgale le
ye Mpsha le yona (le a bona?), tshepišo: “Bonang, Ke romela
tshepišo ya Tate wa Ka godimo ga lena…” Petro o boletše seo
letšatšing la Pentecost.
70 Yeo ke Tshepišo. Naga ya tshepišo ke go phela ka nageng ye
ya Moya wo Mokgethwa. Yeo ke tshepišo ya Modimo go kereke,
ke go phela maatleng a Moya. Ke lefase le lengwe; ke naga ye
nngwe. O swanetše go tšwa diemong tšeo o bego o le ka go tšona,
go tšwela ntle go phela ka go naga ye ya tshepišo, go amogela
tshepišo. Elelwang tshepišo, “Le tla amogela maatla go tšwa
godimo,morago ga se,MoyawoMokgethwa o tlile go lena…”?
71 Gomme Petro o boletše gore tshepišo yeo e dirilwego gohle
go theoga Testamente, ya Kgale le ye Mpsha…Le—le hwetša
go tshepišwa go rotoga, go rotoga go letšatši lela la Pentecost,
gommemorago ba tsene ka tshepišong.
72 Bjale, batho bale ba be ba tšwile gomme ba be ba bone
maswao amagolo le matete ka Israele. Gommemorago o rometše
banna tsoko go hlola, o tee go tšwa molokong wo mongwe le
wo mongwe. Gomme ba bangwe ba bona ba tla morago go…
Gabotse, ba bangwe ba bona ga se ba ye mošola. Ba babedi ba
ile mošola. Ge ba bowa morago, ba bile le mokgotho wa diterebe
woo o tšerego banna ba babedi go o rwala. Bjale, ba be ba sa
nka ba latswa diterebe. Ba be ba le ka—ba be ba le ka lešokeng;
gomme kagona, ka lefelong lela go be go se lefela la kenywa le
selo. Ba be ba fepša ka mana, borotho bo tšwago Legodimong, le
dikhwiri, le diphoofolo tša naga, le tše ba fepilwego ka tšona.
73 Eupša bjale ba be ba eya mošola ka nageng, gomme ba bile le
mokgotho wa diterebe woo o bego o le wo mogolo kudu gore go
tšere banna ba babedi go rwala diterebe tše. Gomme ba babedi
ba ba ile mošola ka nageng gomme ba bowa morago gomme ba
file yo mongwe le yomongwewa bona ba bangwemo lešing tatso
ya diterebe tše. Ba dirile eng?

Ge ba ile morago, sebakeng sa go hlalala gobane ba be ba
latswitše diterebe, sebakeng sa seo, ba ile morago go meloko ya
bona gomme ba rile, “Oo, eupša re bone ditoropokgolo tše kgolo
di ageleditšwego tša Bafilisita, goba Bahete, le Baperese le tšo—
tšo—le tšohle tšhaba tša go fapana mošola kua.” “Gobaneng,”
ba rile, “ke ditšitširipa. Gobaneng, re lebega boka ditšie tše
dinnyane godimo ka thoko ga bona. Re ka se kgone go tšea naga
yela. Gobaneng o ile wa re tliša ntle fa golebjalo?” Le a bona?
Gomme Beibele e boletše gore bohle ba hwetše ka lešokeng, yo
mongwe le yo mongwe wa bona; ba hwile. Ba dirile eng? Ba be ba
le badumedi ba mollwaneng. Ba tla godimo go selo sa kgonthe,
gomme ba bone tshepišo, gomme ba ikwetše gore ba be ba sa
kgone go ya mošola le go tšea tshepišo.

74 Bjale, seo ke tlwa se se tlago lehono ka tokafatšo le
tlhwekišo. Le a bona? “O gatakile Madi a Jesu Kriste ao ka
ona a hlwekišitšwego,” ke batho ba ba hlwekišitšwego bao ba
tlago godimo go lefelo moo ba bonago kolobetšo ya Moya wo
Mokgethwa, gomme ba retologa ba re, “Ke bohlanya; re ka se
e tšee. Re tla rakwa go tšwa magorong a rena; re tla rakwa go
tšwa mafelong a rena. Re tla rakwa go tšwa dikerekeng tša rena.
Re ka se kgone go dira seo (le a bona?), gobane se kgahlanong
le thuto ya kereke ya rena.” Le a bona? Ba semile Madi a Jesu
Kriste ao a mo tlišitšego monabo wohle wo, thwi go fihla go go
tswaleleng ga tshepišo, gomme morago a tloga go yona. O rile ka
go felela ga go kgonagale go bona go ka tsoge ba phološwa. Le a
bona, le a bona? E sego yena yola a sepeletšego mošola ka nageng
ya tshepišo…

75 Elelwang, Joshua le Kalebe ba be ba le bona ba babedi go
tšwa go sehlopha kamoka sa batho ba dimilione tše pedi le seripa
bao ba ilego mošola ka nageng ya tshepišo, gobane ba ile mošola
ka nageng ya tshepišo, gomme ba hweditše tšhegofatšo, gomme
ba bowa morago. Gomme ba rile, “Re kgona go e tšea, gobane
Modimo o boletše bjalo.”

76 Gomme ba dutše fale. Gobaneng? Bjale, batho bale bohle ba
be ba lebeletše diemo, eupša Joshua le Kalebe ba be ba lebeletše
seModimo a se boletšego: “Ke le fa naga yela; eyang le e tšee.”

77 Gomme yeo ke lehono, batho ba re, “Oo, ge nka kolobetšwa
Leineng la Jesu Kriste, ge nka amogela Moya wo Mokgethwa,
ge—ge nka bolela ka maleme goba go profeta, goba ge nka paka
goba ka goelela ka kerekeng, ba tla nthaka.” Eya pele thwi!

78 O re, “Gabotse, ke tla go botša gonabjale, ke phela bophelo
bja Bokriste; ke phela bjo bobotse, bja go hlweka, bophelo bjo
hlwekišitšwego…” Yeo ke therešo, eupša o swanetše go tla go
makgaolakgang, o tle lefelong, go mollwane. Gomme ge o ka
šikologa go seo, gona “ga go kgonagale go bale ba ba kilego ba
bonegetšwa…” Le a bona?

79 Ka mantšu a mangwe, motho o tla go kgabola tokafatšo, o a
ya, a re “Ke a dumela ke nyaka go rera Lentšu.” O a phološwa; o
rile, “Ke lapišitšwe ke sebe.” Go lokile. Morago o ya ntle, gomme
sa pele o sa kgoga, gomme mohlomongwe o a kganyoga goba se
sengwe. Morago ga nakwana o re, “Modimo, se ga sa swanela
Mokriste, segolothata modiredi, go lebelela basadi ka tsela ye e
fošagetšego, go kgoga disekerete!” goba; “Ke tšea seno sa piri
sa leago le baisa, eupša—gomme ebile le phuthego ya ka, eupša
ga go lebege go loka. Ntlhwekiše, Morena.” Gomme morago
Morena o a mo hlwekiša, o tloša kganyogo yela yohle go yena,
se sengwe le se sengwe. Morago ke sebjana se se hlwekišitšwego.
Morago se Modimo a se tlišago go yena ke kolobetšo ya Moya wo
Mokgethwa. Go dira seo, o swanetše go tšwa go sehlopha sela
a lego le sona. Fao ke moo a bontšhago mmala wa gagwe; nako
yeo o a nyefiša. O dira eng ge a nyefiša? O gataka Madi a Jesu
Kriste ao a mo hlwekišitšego, o ka re e be e le selo sa ditšhila, se
sa kgonego go mo iša mošola kua. Gona ga go kgonagale go yena
go phološwa. Gomme gona e dira e be e le eng? Eupša go kgalefo
ye e tukago le kahlolo.

Ke a holofela seo se hlakile. Ge eba e se, gobaneng, o ntire ke
tsebe nakong ye nngwe. Ke ne bontši bja tšona fa, ke…

153. Ngwanešu Branham, Jesu o be a era eng ka go Mokgethwa
Johane 21:15 go kgabola 17 ge a botšišitše Petro ge eba oMo
ratile gomme ommoditše go fepa kwana ya Gagwe, morago
O rile, “Fepa dinku tša Ka!” gomme ka temaneng ya 17 o
boletše gape, “Fepa dinku tša Ka!”?

80 Gabotse, seo e no ba se. Le a bona, Kriste ke Modiši. O be
a sepela, gomme O be a tlogela thomo ya Dinku tša Gagwe, tšeo
modiši e ka ba ofe a di fepago, e lego Mohlape wa Gagwe, Kereke
ya Gagwe…Le a bona? O be a hlahla—goba a tlogela thomo le
barutiwa ba go išapele go fepa mohlape, mo—go ba modiši, go
fepa dinku.
81 Ka mantšu a mangwe ka mokgwa wo, ge—ge le lebelela ntle
fa…Fa mosong wo, ke seo ke se dirago. Bjale, dinku di tla gola
feela ge o di fa dijo tša dinku. Bjale, ge o ka gadika hambeka ye
kgolo gomme wa e fa nku, e ka se gole ka yeo, gobane, le a bona,
ga a—tšeo ga se dijo tša nku. Le a bona? Gomme—gomme ge nka
gadika goba ka ba—ka ba le segoba sa lerapo la T se sebose se
lokišitšwe, gomme ka se neela nku, ga—ga se dijo tša nku. O no
se kgone go se ja, ke phetho, gobane yena ke nku. Eupša nku e
rata dijo tša nku. Gabotse gona, ge o swanela go fepa Mohlape
wa Modimo, o se o fepe ka thutamodimo ya madirwakemotho; o
fepe ka Lentšu; ke seo nku e golago ka sona. Fepa Lentšu!
82 Eba modiši, modiši wa therešo. “Fepa nku tša Ka.” Dikwana
ke tše nnyane, nnete, gomme nku ke ye kgolo. Kafao bobedi
baswa le bagolo, fepa mohlape wa Modimo! Le a bona? Gomme
o o fepe ka Lentšu! Lentšu (le a bona?) ke Therešo! Jesu o rile,

“Motho a ka se phele ka borotho feela, eupša ka Lentšu le lengwe
le le lengwe leo le tšwago molomong wa Modimo.” A yeo ke
nnete? Kafao gona, ge motho a swanetše go phela gomme ba le
mohlape wa Modimo, ye—kereke, gona ba swanetše go phela ka
Lentšu le Mana aModimo. A keMana a Gagwe!
83 Ka be—be Beibeleng, re sa tšwa go e kgabola godimo fale
ka go—ka go—ka go Mabaka a Kereke. Jesu ke Mana a utilwego;
Kriste keMana a kereke.Mana ke eng?Mana ka Testamenteng ya
Kgale e be e le sela se fologilego go tšwa Legodimong bonanana
bošego bjo bongwe le bjo bongwe go fepa kereke mo leetong
la yona. A ke nnete? Bjale, ka go Testamente ye Mpsha Mana
a utilwego ke eng? “Nakwana ye nnyane gomme lefase ga le sa
Mpona gape (utilwe); efela lena le tla Mpona, gobane Ke tla ba
le lena, ebile le ka go lena go fihla bofelong bja lefase.” Gomme
Kriste ke Mana wola o utilwego ao a tšwago go Modimo go tšwa
Legodimong bonanana letšatši le lengwe le le lengwe—letšatši le
lengwe le le lengwe.
84 Re ka se kgone go re, “Gabotse, dibeke tše pedi tša go
feta ke bile le boitemogelo bjo bogolo bja Modimo.” Go reng
ka gonabjale? Le a bona? Letšatši le lengwe le le lengwe,
bonanana, tšhegofatšo ye mpsha, se sengwe se seswa go tšwa go
Modimo, Mana a utilwego a fologa go tšwa go Modimo go tšwa
Legodimong, Kriste. Gomme re keteka ka Mana a e lego Kriste,
gomme O re phediša go kgabola leeto go fihla re fihla na—na
nageng ka thoko yela.
85 Bjale, ke seo A se rilego ka, “Fepa dinku tša Ka.” Re ka fihla
go seo, re ka se fihle go dipotšišo ka moka, gobane yeo ke ye e
lokilego go nna. Ke rata seo, ge ke bolela ka Kriste go bengMana
le Dijo tša dinku.
86 Di fepe ka Kriste go tšwa Lentšung la Gagwe. Le a bona?
Tšea Lentšu la Kriste feela tlwa ka tsela ye le ngwadilwego fa
gomme o le fe dinku. Ga go kgathale se e ka ba mang gape a se
bolelago, “O, di nyaka hambeka!” Le se ke la e dumela. Sese se
di se nyakago, thwi fa! Le ke Sona. Le a bona? Di feng Le! Le ke
Dijo tša dinku. Ke seo se di godišago. Moya woMokgethwa, le ke
Lentšu la Gagwe, thomo ya Gagwe. Lentšu ke Peu. Peu e hlagiša
semela; semela re a se ja. Bjale, se ke se se hlagišago semela seo
Moya wo Mokgethwa o phelago ka sona, ke Kereke. O fepa…
O—O—O fepa go Kereke, Moya wo Mokgethwa o a dira, o hlalala
mo bogoneng bja Modimo, gobane gore batho ba dumela Lentšu
la Gagwe le go Mo dumelela go šoma ka bona, go ba fa tšona
dilo tšeo Modimo a ba tshepišitšego gore ba tla di dira. Gomme
Modimo o bonaKereke yaGagwe e gola, kagona dinku di a fepša,
gomme Moya wo Mokgethwa o a tagafatšwa. Le a bona? Yeo ke
yona. “Fepa dinku tša Ka!” Go lokile.

Bjale, ge seo e se sohle, gobaneng, ntire ke tsebe moragwana
gannyane.

154. Ngwanešu Branham, bjalo ka ge ke ile go kgabola mothalo
wa thapelo nako ye kopana ya go feta, diatla tše tloditšwego
di beilwe godimo ga ka gomme thapelo e diretšwe
monnamogatšwa wa ka a sa phološwago. Ke bolailwe ke
maatla a Morena! A leo ke leswao la mmakgonthe gore o
tla phološwa?

87 Gabotse, mo…Le tlamegile go ba mosadi. Kgaetšedi, nka
se—nka se nagane leo e bile leswao la mmakgonthe gore o be a
ilo phološwa, le ge ke dumela ge—goreModimo, e…Ke a dumela
o tla phološwa, ka kgonthe, eupša go bolela…“Bjale, a o ka
bolela yeo ke O RIALO MORENA?” Hlokomela mabapi le seo
(o a bona?), gobane, le a bona, e ka ba Moya wo Mokgethwa o go
šegofatša, gobane o tšere lefelo la Kriste. O a bona?
88 O tla fa go ema sebakeng sa monnamogatša wa gago wa
modiradibe boka Kriste a ile sefapanong go ema sebakeng sa
kereke ya go dira sebe. Le a bona? E be e le selo se segolo se le se
dirilego. Eupša se nka se dirago…Ge eba o gona mosong wo, ge
eba o ngwadile potšišo ye, se nkago se dira, nka dumela ka pelo
ya ka yohle gore Modimo o be a eya go e dira (o a bona?)—gore
Modimo o be a eya go e dira, gobane ge eba O go fa tšhegofatšo
goba ge eba ga se A e dira, seo e be e le se sengwe sa tlaleletšo
Modimo a go fago. Eupša ke a dumela e tla—e tla go dira o ikwele
gabotse, gobane O go šegofaditše.
89 Go no ba boka ge o bolela ka maleme, gomme ga go
mohlatholli ka kerekeng, gobaneng, ga wa swanela go bolela ka
kerekeng ntle le ge go ne yo mongwe go hlatholla maleme. Eupša
ge o bolela ka maleme, gomme ga go mohlatholli…Gobaneng,
diriša…o…E ka ba kae o lego thapelong, gae ga gago goba e
ka ba kae o lego, bolela gona, gobane “Yo a bolelago ka maleme
a šele o a ikagiša yenamong.” Go mo fa kgothatšo. Le a bona? O
ikwela gabotse, gobane o eme fale a rapela gomme selo sa pele
le a tseba, Moya wo Mokgethwa o tla godimo ga yena gona yena
gomme ba thoma go bolela ka maleme. Gomme soulo ya bona e
be e hlalala le go thaba, gobane ba—ba boletše ka maleme. Le
a bona?
90 Gobaneng, yeo e be e le—yeo e be e le—e be e sa no ba leswao
gore Modimo o be a eya go araba thapelo yeo o bego o e rapelela,
eupša e be e le leswao gore Moya wo Mokgethwa o a go kwa.
Yona ke—yona ke…O a go tseba; O ne wena. Seo ke selo sa go
swana nka se dirišago go ye. Moya wo Mokgethwa o go fa tšhe—
tšhe tšhegofatšo.
91 Fa nako ye nngwe ya go feta. Lekga la mafelelo ke boletšego
ka maleme, ge ke kgona go elelwa, e bile…Ke be ke…E bile e
ka ba mengwaga ye meraro goba ye mene ya go feta. Ke be ke
le ka Illinois, gomme Billy o tla ka morago ga ka bakeng sa—
go ya go—mothalo wa thapelo godimo ka Zion City. Gomme ke
be ke imetšwe pelong ya ka, gomme ke kwatame fase gomme ka

thoma go rapela. Gomme ge ke sa rapela, ke—ke kwele Billy a etla
godimo le go kokota mo mojako. Gomme ke rile, “Billy nka—nka
se kgone go ya bjale.”Gomme o tšwetše ntle fale le go dula fase.
92 Gomme ke be ke rapela, pelo ya ka e imetšwe kudu; ke—ke be
nka se ye kerekeng ka mokgwa wola. Gomme le a bona, gantši
dinako tše dingwe O mpha pono go mpontšha se sengwe se ya
go direga, eupša ga se A e dira nako yela. Gomme ke be ke no
rapela ka kamoreng fale, gomme ke kwele yo mongwe a bolela.
Ke tlogetše go rapela. Ke theeditše, gomme go ne yo mongwe
mo mojako, ba be ba…Go kwagetše boka polelo ye šele, boka
Sejeremane goba Low Dutch, goba se sengwe; e be e le ka lebelo,
go kgamakgametša. Ke theeditše gape, gomme ke naganne,
“Gabotse, yo mongwe o tlile godimo fale go bolela le monna wa
mothele ka Sejeremane; mohlomongwe o tlamo araba.”
93 Gomme ke nno tlogela go rapela, ke ithekgile godimo ga
setulo ka mokgwa wo, ke theeditše, gomme o nno tšwelapele
a bolela. Ke naganne, “Gabotse, ke makala gobaneng go se yo
mongwe go araba.” Gomme ke theeditše; ke naganne, “Gabotse
bjale, a seo ga se tlabe.”
94 Go be go ne dikala tša boima tlase tseleng, gomme ke kwele
moisa yola tlase fale a goeletša, “Otlela go tloga!” le a tseba, le
“Otlela pele!” Ke retologile go dikologa, ke lebeletše ntle ka tsela
yela, gomme ke dirile, ke phopholeditše molomo wa ka. Ka tla go
hwetša, ke be ke le yena a bolelago. E be e le nna. Gomme ke nno
tšwelapele go didimala ka kgonthe, ke sa tsebe selo se tee. Ke be
ke se ne taolo go se ke bego ke se bolela go feta selo, ga se ke tsebe
selo se tee ke bego ke se bolela, go se selo. Ke nno…Molomo
wa ka o be o emaema, ke be ke bolela mohuta tsoko wa polelo.
Ke nno swara go didimala ka kgonthe. Morago ga nakwana gwa
tloga. Gomme ge e tlogetše, oo nna, ke ikwetše boka nka goeletša,
ke nno—nno thaba kudu. Ga ke tsebe gobaneng, eupša morwalo
ohle wa ntlogela.
95 Kafao ke ile kerekeng nako yeo, ke biditše Billy. Gomme ge
ke fihla kerekeng…Mna. Baxter nako yeo o be a le molaodi wa
kopano. Gomme o be a—o be a opela, a letile. Ke be ke le thari go
feta seripa sa iri. Gommekemmoditše gore ke be ke no ba thari.

O—o bone ke be ke lla, gomme o rile, “Bothata ke eng?”
96 Ke rile, “Ga go selo.” Gomme ke ile pele gomme feela e ka ba
metsotso ye lesome, mosadi o tsena ka morago ga otithoriamo,
gomme o be a eya go tšea lefelo morago fale. Gomme ge re
botšolloša mosadi, go hwetša, o be a le tseleng ya gagwe go
tšwa Twin Cities (St. Paul le Minneapolis, felotsoko, ye nngwe
ya ditoropokgolo tšela), to…O be a befile kudu ka TB go a—
a ambulense e be e ka se leke go mo tliša, maswafo a gagwe
a be a le seemong se sebjalo, feela seela. Gomme kafao baena
ba mmalwa ba hweditše koloi ya kgale ya Chevrolet, gomme ba
ntšhitše setulo sa morago, gomme ba mmeakanyetša mpetiana

ka fale felotsoko, goba mpete, gomme ba mo robadišitše go ona,
gomme ba be bamo tliša kopanong. O nyakile go tla.
97 Dingaka di be di mo hlobogile. Gomme tseleng godimo…Ba
mmoditše pampara ye nnyane, o tla hlatša madi, gomme yeo ke
yona. Gomme o ile a hlatša madi. Gomme ba mo ntšheditše ntle
gomme ba mo robaditše mo bjanyeng thwi. Gomme bakgethwa
ba be ba eme fale ba rapelela mosadi. Gomme o be a no…Nako
ye nngwe le ye nngwe a ka hemago, a nno pumpunyega; madi a
be a tla šwahla go tšwamolomongwa gagwe, kamokgwawoo.
98 Gomme ka bjakobjako, o ile a fola gateetee! Gomme o
tabogetše godimo go tloga fale gomme o thomile go hlalala, a
tla pele kerekeng. Gomme o be a le morago fale a paka, morago
ka morago.
99 Ke rile, “Ke nako e bilego seo?” Gomme ge a file nako, ya ke
nako efe e bego e le, e be e le yona nako ya go swana yeo go bolela
fale go bego go eya ka nna. Gabotse, e be e le eng? E be e le Moya
wo Mokgethwa o dira poelano bakeng sa mosadi fale! Le bona
se ke se rago?
100 Bjale, Beibele e bolela seo. Dinako tše dingwe re bolela
mantšu; ga re tsebe re bolela ka eng. Eupša ke Moya wo
Mokgethwa ka fale o sepelela ntle, o dira poelano bakeng sa dilo
tšeo re sa di kwešišego. Le a bona?
101 Gomme mosadi o fodile ka pelapela. Re kwele go tšwa go
yena lebaka la nako ye telele go tloga fao. O gabotse ka go
felelela, o bile gabotse.
102 Bjale, le a bonaModimo o tseba moo dilo tšeo di lego, gomme
O ne tsela ya go e dira. Le a bona? O ne tsela ya Gagwe mong ya
go e dira. Re swanetše go no ipoetša renabeng go se A se dirago.
Gomme gona—gona selo se sethata go se dira ge o fihla kua ke
go itshwara wenamong go tloga go ntlhana yela e tee ya thipa ya
bohlanya go yeng go Therešo.
103 Bjale, ge o sa šetše, diabolo o tla go lahlela thwi godimo ka
go sehlopha sa bohlanya gomme o tla loba boitemogelo bja gago
le se sengwe le se sengwe gape. (Le a bona?), ge o dira seo. Eupša
ge o ka no swarelela go Therešo ya go kgwahla, wa šetša Beibele,
le go dula le Yona, le go dula bonolo le go kokobela, Modimo o tla
no tšwelapele a go iša pele thokong ya Khalibari, feela go theoga
tsela ka tsela yela, ge o ka no dula le yeo.
104 Gomme seo ke se sengwe boka sa gago se bile, Kgaetšedi.
Modimo o be a no go fa tšhegofatšo. E ka no ba bohlatse bja pale
gore o ya go…Eupša nka se itshame feela ka seo (o a bona?), ka
re, “Morena o mpoditše!” Gobane ke boletše boitemogelo bjoo
gobane e ka go hlohleletša go ya pele go dumela. E ka ba eng
e bilego yeo Modimo a e dirilego kua, a tlišitše Moya go wena
ka mokgwa wola, e be e le bakeng sa morero. E ka no ba e bile
se sengwe gape; eupša e be e le bakeng sa monnamogatša wa

gago, ka kgonthe o tla tla thwi ka Mmušong wa Modimo. Ke
dumela seo.

155. Ngwanešu Branham, a ga se go ya ka Lengwalo gore basadi
ba se bolele ka kerekeng?

105 One dipotšišo tše pedi fa. Yeo ke therešo. Yeo—yeo ke therešo.
Ga se tshwanelo go basadi go ba badiredi le—le go bolela ka
kerekeng. Yeo ke nnete, Bakorinthe ba Pele tema ya 14.
106 Nnete kereke yohle fa, bohle le tseba se. Gomme yo a ka no ba
mosetsebje ka fa mosong wo; ga ke tsebe. Eupša ga se tshwanelo
go—go basadi go—go bamo—go direla. Yeo—yeo ke therešo.

Ke tla no le balela yona fa, gomme le—le ka kgona go hwetša.
Gomme gona le tla—le tla tseba: Bakorinthe ba Pele tema ya 14
ke a dumela. Ke tla e hwetša mo motsotsong, ge nka kgona go
hwetša…Ya, še yona.

A nke basadi ba lena ba homole ka dikerekeng: gobane
ga go dumelelwa go bona go bolela; eupša ba laelwa go
ba ka fase ga go obamela, bjale ka ge le molao o bolela.
(Bjale, molao ga se o dumelele baprista ba basadi le go
ya pele morago matšatšing ale. Le a bona?)

Gomme ge eba ba tla ithuta e ka ba eng, a nke ba
bona ba botšiše bannabagatša ba bona ka gae: ka gore
ke dihlong go mosadi go bolela ka kerekeng.

107 Bjale, ge le ka hlokomela Korinthe fa…Bontši bja Bakriste
ba ba Korinthe le bontši bja…Modimogadi yo mogolo wa lefase
letšatšing lela e be e le Dina, e bego e le modimogadi wa Roma.
Gomme o be a le modimogadi wa Efeso. Gomme o be a rapelwa
go kgabaganya lefase lohle. Gomme bjale, badiredi ba gagwe…
Nnete, yena go beng mosadi, gona seo se dirile badiredi ba
gagwe basadi. Gomme ge ba sokologetše go Bokriste ke Paulo…
Bjale, Paulo o be a le kgolegong ge a ngwala mangwalo a, nnete,
ka Roma.
108 Bjale, ba mo ngwaletše mangwalo, le a bona, morago ga ge
ba boletše ka maleme le go ba le dimpho tše kgolo di šoma
magareng ga bona. Gabotse, basadi ba ba naganne ba swanetše
ba tšwelepele ka bodiredi bja bona.
109 Bjale, ge le ka hlokomela, lena ba le balago Beibele ya lena,
temana ya 36 o boletše.

Eng? Lentšu la Modimo le tlile…go tšwa go lena?
gomme le tlile go tšwa go lena feela?

Ge motho e ka ba mang a nagana ke yena moprofeta,
goba wa semoya, a nke a amogele gore dilo tše ke le
ngwalelago ke melao ya Morena.

Eupša ge…a ka hloka tsebo, e nong go mo tlogela a
hloka tsebo.

110 Bjale, ka mantšu a mangwe, basadi…Bjale, ge le ka tšea
histori ya lengwalo le (le a bona?), ya kereke, basadi ba ba
naganne gore ba be ba le…tšwelapele ka bodiredi bja bona feela
boka ba bile—bja moprista go modimogadi Dina. Modimo ga se
mosadi;Modimo keMonna. Gomme go ne feela Yenawa kgonthe,
gomme yoo ke Monna. Mosadi ke setšwa go sengwe sa monna.
Monna ga se a direlwe mosadi, eupša mosadi o diretšwe monna.
Le a bona? Ge le ka no bula kwešišo ya lena ya semoya, le a bona.
Le a bona?
111 Motho—gemotho lamathomo a etla lefaseng, o be a le bobedi
botona le botshadi, bosadi le bonna pele a eba bong. Le a bona?
Moyawa bosadi, moyawa tlasana, ke ona o lego dihlong. Gomme
ge gape a le bonna, monna. Eupša ge A dirile le go mmea ka go
ya go fapana…Gore a atiše lefase, O tlošitše moya wa bosadi go
yena gomme o beile go tšwa go yena kgopo go tšwa lehlakoreng
la gagwe gomme o dirile tshadi.
112 Obe a se a swanela go bammuši! Ge lamathomo a thomišitše
seo, o hlotše go wa gohle ga motho. Le a bona? Gohle, gomme
ebile go bile…O bile mohlodi wa go wa. Gomme morago
Modimo o mo tšeetše godimo le go tliša bophelo gape ka lefaseng
ka Kriste ka mosadi. Eupša ga go gona moo mosadi a kilego a
dumelelwa go—go bamodiredi ka kerekeng.
113 Godimo ka go Timotheo wa Bobedi tema ya 3, o rile, “Ga ke
dumelele mosadi go ruta goba go tšea taolo godimo ga monna,
eupša go ikhomolela.” Le a bona? Gomme ga gwa swanela go
mosadi go rera; yeo ke therešo.
114 Bjale, ke a tseba ke bone basadi ba bangwe bao ba bego
ba le bareri ka kgonthe—ba kgona go rera le bona—boka Aimee
McPherson le ba bantši ba basadi bale fale. Eupša nno bea seatla
sa gago go bona feela nakwana ye nnyane. Le a bona? Ga se…
Ke tseba batho bao ba kgonago go bolela ka maleme mosong wo
ba dutšego thwi ka kerekeng ye. Ge eba go se mohlatholli, ba ka
se leke go dira bjalo. Le a bona?
115 Le swanetše go elelwa bona basadi ba tswetšwe ka tlase ga
mothalo wo itšego, gore ge ba le…Tswalo ya gago e ne boati
go dira le yona. Ke leina la gago, la gago—tšohle ka ga gago (le a
bona?) e ne tlhamego go yona, ga go kgathale se e lego.
116 Nka tšwela ntle fa le go goga seragodi sa sethunya gomme
ka bolaya motho mosong wo, eupša ga ka swanela go leka go e
dira. Eupša nka e dira gabotse, kgonthe. Le a bona, nka kgona
go bolaya motho go swana le ge o kgona sehlorana; eupša ga—
ga wa swanela go dira seo. Le a bona? Gomme seo ke selo sa go
swana. O swanetše go šetša dilo tšela, bjale ka gore ga o…Wo
ke molao wa Morena.
117 Ge ba ngwadile gomme ba rile, “Gobaneng, Moya wo
Mokgethwa o re boditše!” (Le a bona?), Paulo o rile, “Eng?
Lentšu la Modimo le tšwa go lena? Gomme Le tlile go lena le



22 LENTŠU LEO LE BOLETŠWEGO

nnoši? Ge eba e ka bamangwa lena bohle—ge eba le ne baprofeta
e ka ba bafe godimo fao, ba tla amogela gore se ke se bolelago ke
molao wa Morena. (Le a bona? Yeo ke nnete!) Eupša ge eba go
ne motho e ka ba ofe a bontšhago wa gagwe—wa gagwe—o nyaka
go ba kgahlanong, ge eba o nyaka go hloka tsebo, no mo lesang
a hloka tsebo. (Le a bona?) No mo lesang a nnoši gomme a nke a
ye pele. (Le a bona?) Le se dire e ka ba efe kgahlanong le yona.”
Eupša elelwang, ga se a swanela go bolela ka kerekeng.
118 Gomme kagona, ke moo o ka kgonago go ahlola modiša wa
gago goba e ka ba eng e lego, ge eba ke wa semoya goba aowa.
Le a bona? O rile, “Ge motho e ka ba ofe a le wa semoya goba
moprofeta, o tla amogela gore se ke se bolelago ke molao wa
Morena.” Le a bona?
119 Ke ka lebaka leo ke laelago batho go kolobetšwa gapegape
Leineng la Jesu Kriste. Paulo o dirile seo, gomme o rile, “Ge
morongwa go tšwa Legodimong a ka tla le go ruta e ka ba eng
gape, a nke a be morogakwa.” Gomme se ke se se šetšego se
rutilwe fa gape. Ge motho e ka ofe a etla…Ge morongwa a etla
go tšwa Legodimong gomme a rile, “A nke basadi ba rere le go
ba bareri, ba hlomamišeng badiredi!” Beibele e rile, “A nke a be
morogakwa.”Wo ke molao waMorena fa.
156. A go maleba go monna le basadi ba Bakriste go atlana seng

(Oo!) go dumedišaneng?
120 Aowa, mohlomphegi! Aowa ka therešo! Aowa,
mohlomphegi! O atla mosadi o tee, ngwanešu, yoo ke
mosadimogatša wa gago (o a bona?), goba ngwana wa gago—
wa gago, goba…O a bona?

“A go maleba go…” A nke ke bone ge eba ke swere yeo
gabotse! “A ke maleba go monna le basadi ba Bakriste go atlana
seng go dumedišaneng?”
121 Aowa, mohlomphegi! Aowa ka therešo! Seo…O se ke wa
tsoge wa thomiša seo! Ee, mohlomphegi! Aowa, mohlomphegi!
O ya kgole le basadi! Eya kgole le bona! Nnete tlwa!
122 Bjale, bona ke dikgaetšedi tša rena, eupša o se…Bjale, ba
ne seo. Gore ka go…Selo seo ebile se fihlile godimo ka go
Pentecost, gomme se bitšwa “go rata ga go lokologa.” Gomme ge
le dira—hwetša e ka ba eng boka yeo, le e katologe. Yeo ke nnete!
123 Ga ke kgathale le hlwekile gakaakang…O ngwanešu,
gomme ke—ke dumela gore o—o ka no ba wa go loka wa
go hlwekišwa, monna yo mokgethwa. Ga ke kgathale o yo
mokgethwa gakaakang; o sa le motho. Gomme ga ke kgathale
ke yo mokgethwa gakaakang; o sa le mosadi. Dula kgole le yona
go fihla le nyetše. O no dira seo!
124 Elelwa, mmele…Ke ya go bolela go hlatlagana bjale, gore
lena batho ba bagolo le kwešiše. Ke sehlopha sa go hlakahlakana,
eupša ke ngwanabolena, gomme ye ke potšišo. Le a bona?

125 Motho yo mongwe le yo mongwe monna le mosadi ba ne
mohuta wa go fapana wa thatana. Mosadi o ne dithatana
tša sesadi, thatana ya thobalano. Monna o ne thatana ya
senna, thatana ya thobalano. Gomme dithatana tšeo di mo
dipounameng tša motho. Yeo ke nnete.
126 Gomme selo se sengwe sese se ka tlišwago, monna ba atlana
seng mo molomong. Tšeo ke ditšhila! Tšeo ke tšhila! Gomme e
dira eng? E thomamahomoseke. Dulang kgole le seo! O re…
127 Mothaka o mpotšišitše e se kgale kudu, o rile, “Ngwanešu
Branham, gobaneng, ba dumedišane seng ka katlo kgethwa.” Ba
atlane kamorago gamolala, bawetše godimo gamolala wa bona,
gomme ba ba atlile ka morago ga molala. Yeo e bile pele ga go
šikinya letsogo go tsena. Ke tumedišo. Ke ka tsela yeo e lego. Ga
se ba šikinyane diatla tša bona seng; ba beile matsogo a bona go
dikologana seng gomme ba atlane seng ka morago ga molala, e
sego dipounameng, mo sefahlegong. Seo se thoma phapogo. Dula
kgole le go tloga go yona! O se tsoge wa dira seo!
128 Matšatši a, re šikinyana diatla seng. Ge eba o nyaka go…O
ne letsogo la gago go dikologa ngwaneno, gomme wa mo atla mo
molaleng, goba a go atla mo molaleng, yeo e lokile. Eupša o se
ke wa atla mosadi yola, gomme o se dumelele mosadi yola go go
atla. Le a bona? Yeo ke nnete! O mo tšea ka seatla, wa re, “Ema
motsotso, Kgaetšedi, feela motsotso fa (O a bona?); a re otlolle
se!” Gomme kafao, bjale o dira seo.
129 Bjale ke le boditše eng nakwana ya go feta ge ke thoma?
Ge o bona e ka ba efe—koloi e theoga tsela ka dimaele tše
masomesenyane ka iri, široga tseleng ya yona. Yeo ke nnete! Ge
o bona go nyokanyoka ga pele ka go e ka ba eng boka yeo, široga
go yona; dula kgole le yona! Gomme feela…Leo ke lefelo o sa
swanelago go ba go lona. Sathane o tla tliša se sengwe go wena
seo se tla senyago soulo ya gago le go go romela heleng. Dula
kgole le go tloga go lona! Tšhaba yona ponagalo ya bobe. Yeo
ke nnete!
130 Eba monna, eba mosadi, boka…Ke ya go emelela basadi
motsotso. Seo ga sa tlwaelega a ga se sona? Ba—ba re, “Oo,
mosadi o e hlotše! Oo, e bile molato wa mosadi. Ge nkabe a se a
tšwe lefelong la gagwe, gabotse, monna a ka se tšwe go la gagwe.”
Yeo ke therešo. Yeo—re tla re yeo ke nnete. O tšwa lefelong la
gagwe. Monna a ka se be yo mobe ntle le ge go ne mosadi yo
mobe; eupša elelwang go ka se be le mosadi yo mobe ntle le go
beng monna yo mobe. Yeo ke nnete!
131 Gomme o ka tleleima go ba morwa wa Modimo, dikokwane
tša gago di kae? Ge mosadi a se ntle ga lefelo la gagwe, a ga o
morwawaModimo?A ga sewena yoo a lego godingwana, sebjana
sa go tia? BokaBeibele e re yena ke sebjana sa go fokola, gona ge a
fokola, gona ipontšhe wenamong monna wa Modimo. Mmotše, o
re, “Kgaetšedi, o phošong.” Yeo ke nnete! Ke e dirile, le Bakriste

ba bangwe ba e dirile. Gomme ka mehla o tla e dira ge feela o
le Mokriste, eupša ipontšhe wenamong. O morwa wa Modimo.
O—o ne maatla a mantši godimo ga gagomong go feta mosadi a
dira. Ge eba a fokola, mo lemoge go ba wa go fokola. Kwešiša
diphošo tša gagwe, le dilo boka tšeo, goba leka go mo phošolla.
O re, “Kgaetšedi, re Bakriste, ga ra swanela go dira seo.” Le a
bona? Eba monna wa kgonthe, eba morwa wa Modimo, gomme
o šetše basadi.
132 Gomme fao ke moo go wa go gogolo go thomilego kua
mathomong. E bile Sathane le Efa. Ke seo se tlišitšego go wa ka
moka ga moloko wa motho ka seo.
133 Gomme ge o le morwa waModimo, eba le maatla; eba monna
wa kgonthe. Ge o se ka tsela yeo, dula aletareng yela go fihla o
eba seo. Gomme o tšhabe yona ponagalo ya bobe. Gomme o se
thome bjale go dumediša…
134 Yomongwe ompoditše nako ye nngwe ya go feta gore ba bone
seo makga a mabedi goba a mararo kerekeng ya ka fa, ya…E
sego fa ka kerekeng, eupša batho ba ba tlago kerekeng. Gomme
ge eba o dutše fa mosong wo, ke be ke eya go epa se go wena thwi
gabotse. Le a bona?
135 Basadi, methepa, ba rotoga gomme monna ba ba atla basadi
ba. Le se direng seo! Le se…Le duleng kgole le seo. Le elelwe
seo! Ge a le yo moswa, a sa nyalwa, goba e ka ba eng a lego; o tla
ba mosadimogatša wa yo mongwe letšatši le lengwe. Gomme ga
o na morero go direng seo. Dula kgole le yena. Ge eba o nyaka
go mo dumediša, gona eba morwa wa Modimo, šikinya seatla sa
gagwe gomme o re, “Go bjang, Kgaetšedi.” Gomme lesa seo se
fele thwi fao. Le a bona?
136 Dulang kgole le dilo tšeo; ke ditšhila. Gomme go se go ye kae
e tla go tsenya mathateng. O no…Oo, seo e no ba…Sebe se
bonolo kudu, gomme se metšiša mare, le go kganyogega kudu.
Go bonolo kudu go wele thwi ka go sona. Selo se sekaonekaone
go se dira ke, ebile yona ponagalo ya sona, dulang kgole le sona!
Boela morago! EbaMokriste wa kgonthe!
137 Gomme go banna go atlana seng, ge o atla ngwaneno mo
molaleng, gomme o nyaka go e dira, yeo e lokile. O se atle monna
mo dipounameng, le mo molomong, goba e ka ba eng boka yeo,
gobane yeo ga—yeo ga ya loka. Le a bona? Aowa, yeo—yeo e
bontšha go ne se sengwe se sennyane sa phošo le go thoma. Le a
bona? Kafao no dula kgole le fale, tšhaba seo. Le se—le se thome
seo tikologong ya tabarenekele fa. Aowa, ka nnete re ka se emele
seo le gatee. Le a bona?
138 Wena—ge o nyaka go bona ngwaneno, ge o nyaka go mo atla
molaleng, gabotse, eya pele le go e dira, eupša o se atle batho mo
molomong, gobane seo se ka se šome; seo ga sa loka! Gomme go
no thoma phapogo. Go thomamahomoseke le dilo.

139 Gomme go ne dilo tše pedi feela tšeo di tla dirago ka go
tšona dilo boka tšeo…Ge le ka thoma, la lesa banna…Ke bone,
oo, makga a mantši magareng ga batho, ba tla theoga. Ke bone
dikereke, le bareri ba tsena, ba obeletša le go tlimarela kgaetšedi
yo mongwe le yo mongwe, le go mo gokara le go mo atla le go mo
dudiša fase. “Go bjang, Kgaetšedi, Haleluya!” Go obeletša le go
hwetša yo le gomo atla. A theoga thwi go kgabola kereke ka tsela
yeo. Go nna seo ke phošo!
140 Ge ke be ke le ka Finland, re be re le gohlegohle fale…
Le ka no tseba se, re be re ne dikopano, gomme ke be ke le
ka Y.M.C.A. Go be go se ne sesepa, go se ne dibolayatwatši ka
Finland. Gomme feela…Ke bile le sesepa tsoko sa go beola,
gomme yo mongwe le yo mongwe wa rena a swanetše go ema le
go tšea go hlapa ga go tsarametša, le a tseba, ka sesepa se sa go
beola. Re bile feela le se tee le rena, gomme ga se re be le sesepa ka
Finland. Gomme ba nno hlapa ka mohuta tsoko wa motswako,
gomme se be se nyakile go tlotša letlalo la gago.
141 Kafao gona re…Ba re boditše ba be ba eya go re tšeela go
sauna ya Sefinnish. Gomme re ile godimo go Y.M.C.A. Gomme
re ile godimo fale go tšea sauna. Yela ke yela ya Sefinnish, go
hlapa ga go tsebalega ga Sefinnish. Gomme ke bile le tšona pele,
gomme di be di le bose. Eupša ke naganne “Gabotse, re ya go…
ka Y.M.C.A., kafao go tla ba kaone.”
142 Eupša ge ke thomiša godimo fale, Moya woMokgethwa o rile
go nna, “O se ke wa e dira.” Oo, go botse kudu go ba le Moya wo
Mokgethwa. “O se ke wa e dira.”

Gabotse, ke nno thwi nako yela, ke rile, “Ga ke dumele ke
nyaka go hlapa mosong wo.”

Ngaka Manninen le bona ba rile, “Oo, Ngwanešu Branham,”
ba rile, “nna, go ne dikamora tsoko tša galase ye kgolo, gomme,”
ba rile, “ke mo gobotse.” Ba rile, “Ga se…”

Ka mehla, ge ba dira, ba tšhollela meetse a ka go maswika a
a go fiša le go go dira o be le go fufulelwe gohle, le go go betha
ka mahlare a birch ka mokgwa woo, gomme morago—gomme
morago o kitimela ntle le go phonkgela ka meetseng a go tonya.
Bona Mafinn ba ya thwi ka go lelwa le aese, le dilo boka tšeo.
Eupša, ka nnete, ba e tlwaetše; ba bagolo, ba batona, banna ba
dinatla. Gomme morago ba bowa morago le—le go tsena ka go
hlapeng go gwa go fiša gape, bona ba fiša go ya go tonyeng, ka
pela ka mokgwa woo. Eupša ba no ntesa ke eme moo moya wa go
fola o bego o le, gomme ka yamorago, gobane ke be nka se kgone.
Ke be ke boifa go ka emiša pelo ya gago, go dira seo, gomme ke
be ke se ka go tlwaela.

Kafao ke—ke di ratile gabotse ka kgonthe, eupša Sengwe se
mpoditše go se tšee yela godimo fale. Gabotse, Howard ngwanešu
wa ka, le Ngwanešu Baxter, le bohle ba bona ba eya godimo fale,
le baena, bona bohle kamoka ga bona, le a tseba, bohle ba bolela,

le a tseba, ba rotoga. Kafao ke bile go fšega gannyane, le a tseba,
gobaneMoyawoMokgethwa o rile, “O se kewa e dira.”

Kafao re rotogetše go Y.M.C.A., gomme ba a tsena, banna
bale bohle ba ntumediša. Gomme, oo, ba bile le di—di
dihlogotaba ka pampiring, letlakala la mathomo le la bobedi,
letšatši le lengwe le le lengwe, dikopano. Gomme ba be ba le
tikologong.

Ke ile ka kamoraneng ye nnyane gomme ke dutše fase,
gomme bohle ba ile ka kamoreng go hlobola. Gomme ge ba sa le
ka fale go hlo-…go hlobola, šefa go tla wa go bogega go ratega,
yo monnyane, wa Mofinnish, mosetsana wa hlogopudutšwana;
gomme bona ke batho ba ba bose, ba hlwekile boka, batho ba
boitshwaro boka ba kgona go ba. Yena šo o a tla, ditoulo godimo
ga magetla a gagwe, o thoma go sepelela ka kamoreng. Ke rile,
“Hei, hei, hei! Ema! Psss!” Ke lekile go mo thibela. O lebeletše
tikologong gomme a sega, o ile pele ka fale, le go fa yo mongwe
le yo mongwe wa bona (gomme bona banna, ba se ba apara)
toulo. Mosadi yo mongwe le yo mongwe o a theoga gomme o tšea
monna, ba ba išitšemorago ka fale, ba ba gohla kamokgwawola.
Ke bone seMoya woMokgethwa o bego o se ra.

Kagona morago ge ke tlile morago ntle, ke rile, “Ngk.
Manninen,” ke rile, “seo se tla bjang? Lena le le Bakriste, gomme
la ya ka gare, go tšeeng tšona disauna le bona…”

“Oo,” o rile, “bona ke basadi ba go gohla, Ngwanešu
Branham.”

Ke rile, “Ga ke tshwenyege se ba lego sona. Ke phošo. Ga se
nnete.” Ke rile, “Gomme tlhago yonamong e a go ruta.”

O rile, “Gobaneng, Ngwanešu Branham, ba godišitšwe go
tloga bjaneng, go gohla. Feela boka baoki ba lena ka Amerika,
dilo boka tšeo, ba godišeditšwe seo.”

Ke rile, “Ga ke kgathale se ba lego, seo e sa le phošo. Ka
nnete. Ke monna le mosadi, gomme ba swanetše go ahloganywa,
le go apara go tloga go bona seng.” Amene.

Ga ke nyake go thomiša go seo, ke tla be ke rera seo morago
ga nakwana, a nka se? Go lokile.

156b. Hle hlaloša Tumelo ya boapostola.
Yeo ke potšišo e tee. Go ne e tee, ya bobedi, le dipotšišo tše

tharo. Tumelo ya Boapostola go ra “Tumelo ya baapostola.” Ke
seo tumelo ya boapostola e se rago, gore o dula le Beibele. Bjale se
se bitšwago tumelo ya boapostola lehono, bontši bja bona ga ba
dule le Beibele. Eupša tumelo ya boapostola e ra tu—tu Tumelo
ya boapostola, Tumelo ya boapostola kaBeibeleng. Go lokile.

156c.…le sehlopha se se iphišago sonamong bamotheo, a
dihlopha tše pedi tše di phološitšwe?

Bjale, ga ke tsebe. Le a bona, nka se tsebe ke arabe potšišo
yeo bjang. Bjale, “A dihlopha tše di phološitšwe?”Ga ke tsebe.

Hlaloša phapano magareng ga moya le…
Gabotse, ke potšišo ya go fapana bjale.
Bjale, “A dihlopha tše pedi tše di phološitšwe?” A nke ke dire

seo nthatana gannyane go kwagala kutšwana go lena, gomme ke
re, “Ga ke tsebe. Nka se tsebe.”

Bjale elelwang, dikgopolo tša ka šedi, go ka no ba phošo.
Dikgopolo tša ka ke, gore, ge Mokatoliki wa Roma, goba e ka
ba mang a ka bago, Momethodist, Mopresbyterian, mochurch
of Christ, Molutheran, e ka ba kae a lego, ge eba a dumela
go Morena Jesu Kriste gomme a tshepetše go Yena ka kgonthe
bakeng sa phološo ya gagwe, ke a dumela o phološitšwe.

Eupša, le a bona, kereke yaKatoliki ya Roma ga e dire seo. Ba
dumela gore kereke e a ba phološa. Le a bona? Phološo ya bona—
ya bona e ka kerekeng. Boka moprista a tlošitšwe moyeng, fa
nako ye nngwe ya go feta, go boleleng, “Ga go phološo ye nngwe,
ke feela ka kerekeng, le a bona, kereke ya Roma.” Bjale, seo ke
phošo. Phološo e ka Jesu Kriste. Yeo ke nnete. E sego ka kereke;
eupša ka Kriste.

Bjale ge eba a le wa boapostola, goba, ya, baapostola le
bamotheo bjale ba ipitša bonabeng…

Bjale boka wa motheo o tla go nna, fa nako ye nngwe ya go
feta, gomme o rile go nna, o rile, “O mohuta wa go kekela go
Bocalvinist, a ga o?”

Ke rile, “Gabotse, ge feela Calvin a le ka Beibeleng, ke ne
yena.” Ke rile, “Ke no ya le Beibele, gomme ge eba Calvin o dula
le Beibele. Eupša ge a fapoga Beibeleng, gona ke tla no ya pele,
ka dumela Beibele.”

O rile, “Gabotse,” o rile, “ke nyaka go go botša se sengwe. O
boditše, ke go kwele o re ge motho a kile a phološwa, gore a ka
se tsoge a lahlega.”

Ke rile, “Seo ke tlwa se Lengwalo le se bolelago. ‘O ne
Bophelo bjo Bosafelego, gomme a ka se tsoge a tla go lahlweng
goba kahlolong, eupša šetše a fetile lehung go ya Bophelong.’”
Ke rile, “Ga se nna ke boletšego seo. Yoo e bile Jesu Kriste a
boletšego seo.”

O rile, “Ke nyaka go go botšiša se sengwe gona.” O rile, “A o
dumela gore Saulo o be a phološitšwe?”

Ke rile, “Saulo, kgo—kgo kgoši Saulo?”
O rile, “Ee.”

143 “Gobaneng,” ke rile, “kgonthe!”
O rile, “Bjale elelwa, o be a le moprofeta.”

144 Ke rile, “Ka go nepagala, Beibele e rile o profetile le
baprofeta.” O bile le mpho ya boprofeta. O be a se moprofeta,
eupša o bile le mpho ya boprofeta, gobane o be a le tlase fale le
baprofeta ge ba be ba profeta. Eupša re tseba gore Samuele o
be a le moprofeta mo letšatšing lela, kafao, eupša Saulo o be a
profeta le baprofeta.

O rile, “Gona ge eba o be a le moprofeta, gona o be a
phološitšwe?”

Ke rile, “Ka nnete!”
O rile, “Gona ke nyaka go go botšiša se sengwe.” O rile, “Ke

nyaka go go botšiša se sengwe.” O rile, “Gomme gona o re Saulo
o be a phološitšwe, gomme—be Beibele e boletše gore Morena o
tlogile go yena gomme o bile lenaba laModimo, gomme o ipolaile,
gommemorago o bolela gore o be a phološitšwe?”
145 Ke rile, “Gomme o wa motheo?” Ke rile, “Ngwanešu, o no se
e bale gabotse; ke phetho.Ga o bale se Lengwalo le se boletšego.”

O rile, “Gabotse, Saulo a ka se kgone go be a phološitšwe ge
e eba lenaba la Modimo.”

Ke rile, “Saulo o be a phološitšwe.”
“Oo,” O rile…

146 Ke rile, “O be a le moprofeta, o be a swanetše go phološwa.
O a bona? Modimo o mo phološitše, gomme Modimo ga se mofi
wa Moindia, boka re e bitša. Ga a…Gabotse, ge eba Modimo a
go fa Moya wo Mokgethwa a tseba O ya go go loba thwi tlase fa,
gobaneng, a selo sa bošilo se tla bago go Yena go go fa Moya wo
Mokgethwa lefelong la go thoma.”
147 O ka no ekiša Moya wo Mokgethwa le go itshwara boka o
ne Moya wo Mokgethwa, eupša ge o ne Moya wo Mokgethwa,
Modimo o tseba mathomo a gago go tloga go mafetšo. Yeo ke
nnete! Yeo ke tsela ya go hlepha ya go sepetša kgwebo. Modimo
ga a sepetše ya Gagwe boka…O—O hlokamagomo, O tsebile
bofelo go tloga mathomong gomme o tsebile se sengwe le se
sengwe seo se ka tsogego sa ba gona. Ntšhi ye nngwe le ye nngwe,
goba legofane le lengwe le le lengwe le ka tsogego la ba lefaseng,
O tsebile tšohle ka lona pele lefase le ka tsoge la thoma. Kafao
o a bona, gobaneng A ka sepetša kgwebo ya Gagwe ka mokgwa
woo. Ga A dire seo.
148 Ge eba o kile wa, ge eba ka kgonthe o ne Moya wo
Mokgethwa, o phološitšwe kagosafelego. Nka netefatša seo ka
Mangwalo, gomme re ne nako morago ga nako. Eupša go boloka
nako go hwetša dipotšišo tše, nka no bolela se (le a bona?), gore
moisa yo o rile, “Gabotse, gona o ka reng ka ga Saulo?”
149 Ke rile, “Kgonthe Saulo o be a phološitšwe.”Ke rile, “Elelwa,
Saulo o kgelogile; ke tla amogela seo. O kgelogile le go ya kgole
le Modimo, gobane o be a ne megabaru. O be a rata tšhelete.”
O tlišitše tšona tšohle dihlabelo le dilo, ge Samuele ka Lentšu la

Modimo ammoditše go senya se sengwe le se sengwe. Eupša ebile
o sekeditše kgoši, gomme o sekeditše le bontši bja dilo, gomme
a se tliša godimo gobane…Le a bona? Sebakeng sa go latela
Lentšu la Modimo feela tlwa boka Le bolela, o bea kgopolo ya
gago ka go lona; moo ke fao o kgelogago.
150 Ke seo ke naganago ka ga dikerekemaina le dilo, di a kgeloga,
gobane ga ba latele Lentšu. Gomme o ba bontšha Lentšu, ba
šotologa go tloga go Lona, ba re, “Oo, kereke ya rena ga e rute
se.” Seo ga sa loka, ke seModimo a se boletšego!
151 Gomme Samuele o be a laetšwe go ya tlase fale—goba Saulo
o be—le go senya se sengwe le se sengwe moka, “Se sengwe le se
sengwe, se senya sohle.” Sebakeng sa go direng seo, o sekeditše
tše dingwe bakeng sa sehlabelo, gomme o botaeditše bophelo bja
kgoši, gomme o dirile se sengwe le se sengwe. Gomme Samuele o
sepeletše ntle go yena gomme o mmoditše Moya wa Modimo o be
o tlogile go yena le—le tšohle boka tšeo.
152 Gomme Samuele o hwile. Gomme e ka ba mengwaga ye
mebedi moragwana, gabotse nako yeo, Saulo o be a bile le…
Moya waModimo o be o tlogile go yena, eupša o be a se a lahlega.
Kgonthe o be a se, tlotšo e tlogile go yena. Bjale šetšang, gomme
le bone ge eba e be e le bjale.
153 Saulo o fihlile kgole kudu go tloga go Modimo go fihla a
ile ntweng…O thomile go ya ntweng. Gomme o tshwenyegile
ka go ya ntweng, gomme o—o kgopetše Modimo bakeng sa toro.
Morena ga se a mo fe toro. Go be go se baprofeta ka nageng
mo letšatšing leo, go se baprofeta. Samuele o be a le moprofeta.
Ba bile le baprofeti, eupša le go ya pele, eupša bona—ga se a
kgone go hwetša karabo go tšwa go Modimo ka tsela efe. Ebile
o theogetše go Urim Thummim le go botšiša fale. Gomme go
panya ga magadima godimo ga Urim Thummim ebile ga se gwa
mo arabe. Gomme o dirile eng? O abuletše ka leweng moo go
bego go le senoge, mmolelelamahlatse. Gomme senoge se…O
ikgakantšhitše boka lesole gomme o ile tlase fale, gomme o rile,
“A o ka ntaolela Moya wamoprofeta Samuele?”

Gomme o rile—o rile, “Gabotse bjale, o a tseba se Saulo a se
boletšego.” (O be a bolela le Saulo, eupša ga se a e tseba.) O rile,
“Saulo o rile bohle ba nago moya wa go swana, o swanetše go
bolawa.”

O rile, “Ke tla go šireletša go Saulo, eupša ntaolele moya wa
Samuele.”

Kafao senoge se ile ka go manka a gagwe, gomme selo sa pele
le a tseba, ge a bone Samuele a rotoga, moya wa gagwe o etla, o
dirwa kgonthe pele ga bona, o rile, “Ke bona badimo ba rotoga
go tšwa lefaseng.”
154 Yeo ke ye nngwe ya dikhomotšo. Lebelelang mokgalabje
Samuele a eme fale. O be a hwile mengwaga ye mebedi, eupša
šole o eme. E sego feela…Obe a eme fale a apere kobo ya gagwe

yamoprofeta. O be a se feela a phela, eupša o be a sa lemoprofeta.
Haleluya!

O rile, “Omphorile.” Go mopro-…
Gomme Saulo o rile, “Samuele, ga ke tsebe ke dire eng; ke

ya ntweng gosasa, gomme Moya o tlogile go nna.” O rile, “Ebile
ga ke kgone le go hwetša toro go tšwa go Morena. Le Urim
Thummim ga empolediše. Ke seemong sa go šiiša.”
155 O rile, “Go boneng o fetogile lenaba la Modimo,” o rile,
“gobaneng o mpiditše go tšwa khutšong ya ka?” Le a bona?
Samuele o boletše seo. O rile, “Gobaneng o mpiditše go tšwa
khutšong ya ka, go boneng gore o fetoga lenaba la Modimo?”
Gomme morago o ile pele le go mmotša. O rile…Eupša
golebjalo, o be a tla mmotša Lentšu la Morena. Gomme ge a
dirile…Bjale elelwang, o be a hwile mengwaga ye mebedi. Le a
bona? Eupša o rile, “Ke tla go botša Lentšu.” O mmoditše Lentšu
la Modimo. O rile, “Gosasa o ya go wa ka ntweng, le Jonathane
morwa wa gago o ya go wa le wena. Gomme,” o rile, “ka nako
ye gosasa bošego o tla ba le nna.” Ge eba o be a lahlegile, le
moprofeta Samuele o be a le bjalo. Bjoo ke bomotheo; le bona
seo bo bitšwago. Le a bona, le a bona? O rile, “O tla ba le nna
gosasa bošego ka nako ye.” Le a bona? Gona ge eba Saulo o be
a lahlegile, le Samuele o bile bjalo, gobane ba be bobedi ba le
lefelong la go swana.
156 Aowa, aowa! Bomotheo, o…Se se bitšwago Bomotheo, boka
ye e bitšwago Church of Christ, le ye e bitšwago Mokriste, se se
bitšwago Bokriste. Lehono gobane o Moamerika o swanetše go
ba Mokriste, gobane o—o Moamerika. Le a bona? Ke—ke seo se
bitšwago Bokriste. Eupša Mokriste wa kgonthe ke monna yo a
tswetšwego gape ka Moya le basadi ba ba tswetšwego gape ka
Moya. Bao ke ka kgonthe…Ba bangwe ba ba a ekiša, eupša
Bakriste ba kgonthe ba biditšwe keModimo.
157. Hle hlaloša phapano magareng ga moya le soulo.
157 Gabotse bjale, yeo ke ye thata. Eupša selo sa pele o lego,
sephedi sa boboraro, feela boka Tate, Morwa, le Moya wo
Mokgethwa. Tate, Morwa, le Moya wo Mokgethwa ke dithaetlele
tše tharo go Motho o tee, e lego Jesu Kriste. Gomme o soulo,
mmele, le moya. Eupša go tšea tše tharo tše go go dira. Ka feela e
tee ya tšona, ga sewenawena. Go tšea tše tharo go go dira.
158 Boka ke boletše letšatši le lengwe, “Se ke seatla sa ka; wo ke
monwana wa ka; ye ke nko ya ka; a ke mahlo a ka; eupša nna ke
mang?” Nna ke mang yoo ye e lego ya gagwe? Ke se se lego ka
teng ga ka; bjoo ke—ke bohlale.

Ge mahlo a, ge diatla tše, ge mmele wo o eme fa feela boka o
le lehono, efela nka—nka kgona…Mmele wa ka o ka kgona go
ba fa, eupša nna nka kgona go be ke ile, se ke lego. Se—e ka ba
mang ke lego ka teng ga ka o ile pele. Yeo ke—yeo ke karolo—
karolo yeo e lego moya. Soulo ke tlhago ya moya woo, gore ge

Moya wo Mokgethwa o etla godimo ga gago, ga O dire selo…
Wena…O fetolela goba go fetošetša moya wa gago go soulo ya
go fapana. Gomme soulo yeo ke tlhago ya go fapana yeo e lego
kamoyeng wola. Kafao soulo ke tlhago yamoya.
159 Moo mathomong o bego o le sejato, le yo mobe, le lehloyo,
le mona, le tshele; bjale o a rata, yo bose, yo botho, le—le…Le
bona phapano? Ke tlhago ya gago. Re tla bitša, ke e bitša seo. Ke
soulo ya gago yeo e fetotšwego. Soulo ya kgale e hwile, gomme
soulo ye mpsha e lego tlago ye mpsha e tswetšwe ka go wena.
Le a bona?
160 Bjoko bja gago ga se bohlale bja gago; ke moya wa gago o
lego ka go wena ke bohlale bja gago. Le a bona? Bjoko bja gago
ke sehlopha sa mmeta le disele le go ya pele; ga bo na bohlale ka
go bjonamong. Ge bo ka be bo dirile, gona ge feela bo letše fale,
ge eba o hwile goba o a phela, bo tla no šoma. Le a bona? Eupša
ga se—ga se bjoko bja gago; ke moya wa gago ka teng ga gago.
Gomme soulo ya gago ke tlhago ya moya woo. Yeo ke soulo ya
moya yeo e laolago—moya woo o laolago mmele. Le a bona? Ke
lena bao.

Bjale, ke swanetše go itlhaganela, gobane re ba thari
gannyane nthatana. Bjale, ke nagana gore—ke holofela seo se
hlokometše sela.

158. Ngwanešu Branham, hle hlaloša—hle dira go hlake ge eba
basadi ba swanetše go paka goba go bolela ka maleme ka
kgobokanong.

161 Gabotse, ke dumela gore ge mosadi a le mo—mo moreri ka
kgobokanong, ga se a swanela go ba moreri. Eupša ge eba o ne
mpho ya maleme le go bolela ka kgobokanong, moo go nago go—
nago baprofeta le—le dimpho di bothane mmogo, ke dumela o ne
tokelo go dira seo. Gobane ka Beibeleng re hwetša gore ba bile
le baprofetagadi boka Miriamo le bona, gomme ba be ba sa—ga
se ba be le bolaodi…Ge nka hwetša therwana ya ka ye nnyane
fa, ke—ke tla tliša seo ka fale. Le a bona?
162 Eupša basadi, ge ba filwe…Bjale, tsela ya go nepagala
yeo ke dumelago gore ge re etla mmogo gabotse e se kgale…
Ge kereke ya rena e dudišega bontši gannyane nthatana…
Gomme—gomme ga lego, go ne sehlopha se seswa, se seswa—
kereke ye nngwe eya go kopana le gomme…?…go tla le kereke
ye ka bonako ge re hwetša sekgoba fa bakeng sa bona le dilo.
Kereke ye nngwe e ya go tla le go kopanywa le kereke ye, e
sego mokgatlo, ke feela go tla bjalo ka mmele, ka go sehlopha,
go kereke. Gomme—gomme bona ke sehlopha sa batho ba ba
filwego.
163 Gomme bjale, ge e etla mmogo, dilo go dira, ke batho ba ba
go fiwa ba swanetše go tla mmogo dinako tše rilego bakeng sa
bonabeng, le go bona se Moya o ba botšago. Gomme morago se

ka fiwa ntle go tšwa sefaleng. Gomme batho…Ke bakeng sa go
godiša kereke.
164 Bjale, ge eba o bolela ka maleme, gomme le a tseba, ga go yo
a hlathollago seo…Gomme gona ge le le ka dikopanong, dinako
tše dingwe go hlokwa tlhompho, le a tseba. Le hwetša dinako tše
dingwe…Ke be ke eme ka phuthegong ya ka ke dira pitšo ya
aletara, gomme yomongwe o tla phagama le go šwahlela pitšo ya
aletara a bolela ka maleme. Bjale le a bona, bjale motho a ka no
be a bolela ka maleme ka nepagalo; woo e ka no ba e bile Moya
wo Mokgethwa, eupša le a bona, ntle le go rutweng go tseba o
dire eng, o sware bjang sela…
165 Ke dutše thwi mo sefaleng le go kwa moreri a rera gomme ke
mmone a fihla lefelong…Nna, ke nyakile go emelela le go mo
thuša gampe kudu ga se ke tsebe ke dire eng. Gomme le dirile
selo sa go swana; bohle ba rena re dira seo. Eupša ke eng? Seo ke
go hloka tlhompho. Dula fase. Hlompha ngwanešuwa ka.
166 Ke kwele—ke kwele Ngwanešu Neville a rera, gomme o
nkwele ke rera ge re tla, ga go pelaelo, re tla…Ngwanešu J. T. fa
le bohle ba bona, goba—le bohle ba bona, re kgona go kwa seng
sa rena re rera, ke a nagana, “Oo ngwanešu, ke a dumela ke tla
emelela go mo thuša.” Le a bona? O no ikwela Moya o tšhologela
go wena, eupša o dira eng? Itshware. Le a bona? Gobane moya
wa baprofeta o laolwa ke moprofeta. Le a bona? Yeo ke nnete,
itshware. Le a bona? O dira seo.
167 Eupša ke dumela gore ge mosadi…Potšišo e bile ge mosadi
a ne mpho ya maleme gomme a nyaka go bolela, ke a dumela ge
nako yeo e etla, o ne tokelo go bolela ka mpho ya maleme, eupša
e sego go rera goba go tšea maatlataolo e ka ba afe godimo ga
monna. Ge a lemoreri, ka nnete o ka godimo gamonna.
159. Ngwanešu Branham, ke be ke nyetše mosadi yoo a bego a

nyetšwe pele. Re hlalane, gomme o nyetšwe gabedi ge e sa
le. Beibele e bolela gore ge re duma go nyala—ge re duma
go nyala, go retologela go…mosadimogatša wa mathomo.
Bjale, a nka kgona go retologela go yena yoo a nyetšwego
pele goba a nka lokologa?

168 Gabotse bjale, ngwanešu wa ka, še tsela e nnoši o ka kgonago
go e dira. Bjale ye ke taba ye kgolo, gomme letšatši le lengwe
ke—ke nyaka go ge—ge kereke e ka tsoge ya beakanywa le go
otlollelwa ka lefelong moo e swanetše go ba goba…Ke—ke
bolela se ka tlhomphokgolo, ke…Go ne maphakga a mabedi
go ye lenyalo le tlhalo ka dikerekeng, e tee e swara lephakga le
gomme ye nngwe le lengwe. Gomme go ya ka mmono wa ka, ka
mogau ka pelong ya ka pele ga Modimo le Beibele ya Gagwe,
bobedi ba phošo. Le a bona? Eupša go ne therešo e letše fale.
169 Ge le hlokomelaa se Jesu a se boletšego…Bjale fa, ke ne
ngwanešu, ngwanešu wa ka mong wa madi, yoo a beakanyago go
nyala mosadi. Gomme ngwanešu wa ka o be a nyetše pele gomme

o ne ngwana ka mosadi wa go loka. Gomme o tla go nna go mo
nyadiša. Ke rile, “Le gatee!”
170 Jesu o rile ka go Mateo 5, “Mang le mang a tlogelago
mosadimogatša wa gagwe, gomme a nyala yo mongwe, ntle le
taba ya bohlotlolo (ye a bego a bego a e dirile pele a nyalwa
gomme ga se a mmotše ka yona), o mo diriša bootswa: mang le
mang a nyalago yena a tlogetšwego o phela bootsweng.” Kafao
o se dire seo. Aowa, o ka se boele morago go wa gago—go
mosadimogatša wa gago wa mathomo ge eba a nyetšwe gape.
Eupša ge o—ge a go hladile le go go tlogela…
171 Gona o rile, “A ke lokologile?” A nke ke e bale gape. “Ke be ke
nyetše mosadi yoo a sa nkago a nyalwa pele. Re hlalane, gomme
o nyetšwe gabedi (ke a eleletša motho yo o dutše a se a nyala.)
Beibele e bolela gore ge re duma go nyala go retologela go…wa
mathomo gape.”
172 Aowa, mohlomphegi! Eya godimo ka go melao ya Balefi.
O ya morago go mosadi yoo, ke thoto ya yo mongwe gape. O
itšhilafaditše le go itira wenamong gampe go feta o kile. Aowa,
ga sewa swanela go tšeamosadimogatšamorago yoo a nyetšwego
ke yo mongwe gape.
173 Bjale, “A nka retologela go yena yoo a nyetšwego pele goba
ke—goba a ke a lokologa?” O lokologile! Dula o lokologile! Ya,
ga o ye morago gape. Aowa, mohlomphegi! O nyetšwe ke yo
mongwe gape; dula kgole le yena. Yeo ke nnete! O se ke…Yeo
e tšhilafetše…?…Le a kwešiša. Ge nkabe re bile le nako ye
ntši gannyane, nka se tsene ka go yeo, eupša feela bakeng sa
potšišo ya gago, ngwanešu wa ka, e ka ba mang o lego: Aowa,
mohlomphegi! O se ye morago gomme wa tšea mosadi yola mola
a nyetšwe makga a mabedi goba a mararo ge e sa le a nyetšwe ke
wena. Yeo ke phošo.
174 Ke nyadišitše baratani fa e se kgale kudu bao ba bego ba
nyetše pele, gomme ba hlala gomme ba sepela, gomme—baratani
ba batšofadi. Gabotse, ba be ba le Ngwanešu le Kgaetšedi
Puckett; bao ke tlwa ba ba bego ba le. Ba nno se kgone go
sepela mmogo gomme ba bile le kgohlano ye nnyane magareng
ga bona; ba hlalana. O phetše feela therešo le go ba tee boka
a kgonne go ba, gomme o phetše tsela ya go swana. Gomme
morago ga lebakana, ba bone ka fao ba bego ba tlaetše, gomme
ba tla morago gomme ba nyakile go nyalana. Ke rile, “Kgonthe!”
Le a bona? “Go lokile, ke seo le swanetšego go ba sona.”
Kafao ba…Gabotse, ba be ba nyalane nako yohle. Ga sa nke
ba hlalana; go no ba fa dipampiri go phela mmogo bjalo ka
monnamogatša le mosadimogatša; ke phetho, gobane ba be ba
nyetše le mathomong.

160. Maletere a mararo sefapanong sa Katoliki a ra eng? (A re
bone.)Maletere a mararo sefapanong sa Katoliki a ra eng?

175 Gabotse, ke nagana sefapano sohle se a swana, ge eba ke
sa…Bokaone ke lebedišiše seo. Eupša e ne I-R-N-I e rago “Jesu
wa Nasaretha, Kgoši ya Bajuda.” Le a bona? Ge eba seo ke
se lego, ga se ke tsebe ba bile le sa go ikgetha se rilego goba
se sengwe goba sengwe. Eupša ona maletere a ra “Jesu wa
Nasaretha, Kgoši ya Bajuda.” I-R-N-I, ke seo se lego sefapanong.
Go lokile.
161. A go ka ba phošo go šomiša karolo ya lesome go sekhwama

sa go aga kereke?
176 Gabotse bjale, fa—fa go selo se sennyane sa go kgwatha
bakeng sa kereke bjale. Aowa, ka nepagalo dikaro tša lesome
di swanetše go ya go modiredi. Yeo ke nnete! Ka Beibeleng ba
bile le lepokisi ba le beilego mo mojako ka Testamenteng ya
Kgale ge mo—ba aga. Lepokisi le e be e le tšhelete moo batho
ba lahlelago bakeng sa go lokiša…Le e bala makga a mantši ka
Testamenteng ya Kgale. Ba bolokile meago le dilo boka tšeo…
Ditokišo tšohle go moago di be di tšewa go tšwa sekhwameng
seo. Eupša karolo ya lesome ya yona e ile—karolo ya lesome ya
dikarolo tša lesome—dikarolo tšohle tša lesome di ile go baprista
ba bona, badiša ba bona. Ee, dikarolo tša lesome ga se di swanele
go ya go e ka ba eng gape.
177 Ke a tseba batho ba tšea dikarolo tša bona tša lesome gomme
ba di fa mosadi wa mohlologadi. Yeo ke phošo. Ge eba o ne e ka
ba eng go fa mosadi wa mohlologadi, mo fe, eupša o se mo fe
tšhelete ya Modimo. Yeo ga se ya gago le go thoma. Yeo ke ya
Modimo!
178 Ge o ka nthoma toropong go go tlela le llofo ya borotho,
gomme wa mpha disente tše masomepedi tlhano go tla le llofo
ya borotho, gomme ke kopane le yo mongwe mo mokgotheng a
e nyakilego…se sengwe gape, gomme ke tla mo fa disente tše
masomepedi tlhano, le a bona, ke ba file tšhelete ya gago. Gomme
ge eba ba nkgopetše se sengwe, a nke ba se hwetše godimo fa ka
potleng ye gomme ba ba fe tšhelete ya ka; eupša ye ke tšhelete
ya gago. Gomme ya lesome ya yona ke ya Morena. Gomme Lefi,
boprista, ba phetše ka sa lesome.
179 Sa lesome e swanetše go ba karolo ya lesome yeo e
swanetšego go tlišwa ka ntlopolokelong ka tshepišo ya Modimo
go e šegofatša. Gomme netefatšo, O rile, “Ge le sa e dumele,
etlang le Nteke gomme le bone ge nka se e dire.” Le a bona? Yeo
ke nnete!
180 Dikarolo tša lesome di ya ka kerekeng bakeng sa modiša le
go ya pele ka mokgwa woo go phela ka yona. Gomme gona di—
di—dikhwama tša moago le dilo boka tšeo ke sekhwama se se
aroganeng gohlegohle. Bjale, leo—leo ke Lengwalo.
181 Nako ye nngwe ge re thomile, ke nyaka go tšea bošego…Ke
ile ka ya fa nako ye nngwe ya go feta pele ke tlogela tabarenekele
gomme ke tšere dibeke e ka ba tše pedi goba tše tharo gomme

feela go ditaba boka tšeo gomme ke ile thwi go e kgabola le go
bontšha se dikarolo tša lesome e bego e le ka kerekeng.

162. Ngwanešu Branham, a go ne e ka ba eng phošo go beng wa
lotše morago ga go beng Mokriste, bjalo ka baMason?

182 Aowa, mohlomphegi! O baMokriste e ka ba kae o lego. Ga ke
kgathalemoo o lego, o ka kgona go no fela o leMokriste.

163. A o ikwela bjang ke tsela ye kaonekaone go hwetšwa
Morena…Objang—o ikwela bjang ke tsela ye kaonekaone
go hwetša thato ya Morena ka go merero ye mengwe ye
bohlokwa?
Bjale, a nke…Ga ke dumele ke…A nke ke bone ge eba

nka hwetšwa tšwelopelo ya yona. “A o ikwela bjang ke tsela
ye kaonekaone (ke a bona e swanetše go ba fegelwana, ke a
eleletša)…A o ikwela bjang ke tsela e kaonekaone ya go hwetša
thato yaMorena ka gomerero yemengwe ye bohlokwa?”
183 Ke a go botša, mogwera morategi, tsela ye kaonekaone go
hwetša thato ya Modimo ka go merero ye mengwe ye bohlokwa
ke thapelo. Le a bona?
184 Bjale, a nke ke…Selo sa go makatša se sennyane sese fa.
Ge eba o—ge eba—ge eba o ne morero woo e lego wo bohlokwa
kudu…Bjale, še tsela ye ke e dirago. Ke e tšeela pele ga Morena.
Gomme ka mehla e bile maatla a ka; ke emela Morena gomme
ka bona se A se bolelago. Gomme ke no itlogela nnamong
magaranakeng go yona, ga ke tšee lehlakore e ka ba lefe, le go re,
“Bjale, Tate wa legodimong, e—e kgona…”
185 Nnete bjale, mo tabeng ya ka nako ye ntši, ge eba e le
bohlokwa kudu, ke letela pono. Eupša batho ba bantši, Modimo
ga a mekamekane ka dipono. Kafao kagona, nka se go eletše
go dira seo. O a bona? Gobane go no ba batho ba bangwe bao
ba nago le dipono gomme ba bangwe ba dira se sengwe gape.
Ke kae o dirago se sengwe gape seo nka se kgonego go se dira,
mohlomongwe—ka tsela ya gago ya go hlankela Morena—ke dira
se sengwe seo o ka se kgonego go se dira. O a bona? Modimo o
šoma ka rena ka go fapana.
186 Gomme kafao ke be nka dira ge nkabe ke le lefelong la gago
gomme ka se be le dipono go tšwa pele ga Morena, ke be nka
no leta Morena gomme ka re, “Morena, bjale O mpontšha se e
lego sephetho go se dira.” Gomme gona, ka tsela ye o ikwelago
o hlahlwa go e dira, gona leta feela nthatana gannyane, morago
leta lebakàna le leteletšana gannyane, le go bona ke tsela efe,
lehlakore le lefe o sekametšego go lona, ke tsela efe Moya…O
re, “Bjale, Tate, ka pelong ya ka O a tseba ga go tshwenye; eupša
ke—ke nyaka go tseba ke engO nyakago go e dira ka yona.”
187 Ke ka tsela yeo ke dirago ka ga dikopano nako ye nngwe. Ke
ikwelamohutawa go hlahlwa go ya ka tsela ye goba ka tsela yela,

gona ke tla latela tsela yeo. Yeo ke tsela go e dira, gobane e ka go
thapelo nako yeo; o dira bokaonekaone o kgonago.
188 Gomme ke dumela se, bagwera ba ka, boka Paulo a bile ka
go—ka go Testamente ye Mpsha mo matšatši a a fetilego. O be a
le magareng ga ditselameetse tše pedi, ke tsela efe a swanetšego
go ya. Gomme o thomile ka tseleng ya phošo, gomme o bile le
pitšo ya Matsedonia. Gomme ke a dumela ge eba o dira sephetho
bakeng saModimo le go se dira bokaonekaone bjoo o ka kgonago,
ke a dumela Modimo o tla go phošolla gomme o se—bona gore ga
o ye ka phošo. Ke a dumelaModimo o tla e dira.
164. A re boneng. Ngwanešu Branham, go direga eng go batho

bao ba—ba tšeelwago kgarebe ye e robetšego ge ba ahlolwa
mo kahlolong?

189 Gabotse, kgarebe ye e robetšego e tla phološwa ka nnete. O
tla phološwa mo kahlolong. A ka se tsoge a ba Monyalwa, eupša
ke yena sehlopha sa batho se se phološitšwego seo se tla tlago
kahlolong, seo se ka se akaretšwego ka go Monyalwa. Eupša ge
feela ba le dikgarebe, ba pele ga Modimo. Le a bona? Ba ya
go phološwa. O aroganya…Ba tla ba dinku ka lehlakoreng la
Gagwe le letona. Gomme ba go se phološwe ba tla ba dipudi ka
go laGagwe la nngelemo Teroneng ye Tšhweu yaKahlolo.

Nka tšea nako ye ntši go yeo, eupša ke—go ba thari gannyane.
165. A go a kgonega go motho yo a tladitšwego ka Moya

wo Mokgethwa go gapša ke—gapša ke—go dira dilo tše
dinnyane… huetšwa go dira dilo tše dinnyane—dilo tše
dinnyane tšeo a sa nyakego go di dira?

190 Oo, ee! Ee, mohlomphegi! Ya, motho yo a tladitšwego ka
MoyawoMokgethwa…O thwi ka lefelong gona go ba—go gapša
ke dilo tše. O nno ipea wenamong senepša. Ge o le tlase fale o
hlankela diabolo, o no go tlogela o gapurutša tikologong ka tsela
e ka ba efe o nyakago. Eupša gatee ge o tšea go emela Kriste, o ile
ka lehlakoreng le lengwe nako yeo, o katiša sethunya se sengwe
le se sengwe thwi go go dikologa. Teko ye nngwe le ye nngwe, se
sengwe le se sengwe seo se ka lahlelwago go wena, gona o a se
hwetša. Eupša o ne eng? “Yo mogolwane ke Yena yoo a lego ka go
lena, go feta yena yoo a lego ka lefaseng.” Le a bona?
191 Bjale, o be o se ntweng fa, o be o no phitsa mmogo. Le a bona?
Eupša bjale, o—o hlwekišitše; o apere; o beotše; o kamile moriri
wa gago; o apere yunifomo; o swere sethunya ka seatleng sa gago.
“A re ye!” O a bona? O ka ntweng, e sego go bogwa, eupša go
lwa, go lwa! Kgonthe ge diteko di a tsoga, ka Moya, kotse ya
tumelo, e tlamelele, gomme o ye pele. O a bona? Yeo ke nnete. Oo,
apara ditlhamo tšohle ka moka tša Modimo. Gobaneng o apara
ditlhamo ge eba ga o ye go lwa? Mašole ohle a aparela go lwa,
e sego go bogwa, go sepelela ntle a re, “Ke nna Semangmang.
Bjale, ke nna Mokriste. Bonang ke nna mang. Ke nna wa sa gore
le gore. Haleluya! Ke hweditše Moya wo Mokgethwa bošego bjo

bongwe.Kgonthe, ga se gona se ntshwenyago gape.”Huh-uh! Oo,
ngwanešu, ke—ke a dumela bokaonana o ye morago le go leka
gape. O a bona?
192 Oo, ke a go botša, ge ka pela o bolela gore o hweditše Moya
wo Mokgethwa; Sathane o ne sethunya se sengwe le se sengwe
thwi go wena, a go thunya. Gona o apere ditlhamo kamoka, gona
tšea kotse ya tumelo, tšhoša ya Moya goba Lentšu, gomme tšea—
itleme go—ipofe wenamong ka Ebangedi, gomme tšea ntsekana
ya gare ya gare fa, sephemafega, gomme o goge marala go yona,
gomme o itshwinelele nthatana gannyane, gomme o be komana
bakeng sa yona, gobane e etla. Se tshwenyege. Ee, mohlomphegi!
O ya go ba le mathata a mantši. Eupša elelwa, “Yo mogolo ke
Yena yoo a lego ka go lena, go feta yena yoo a lego ka lefaseng.”
166. Jesu o be a e ra eng ka go Mokgethwa Mateo 16:9 le 10?

Na diroto tše lesomepedi le diroto tše šupago di emela eng?
Potšišo bakeng sa Lamorena mosong.

193 A re boneng—a re boneng, Mateo 16:10. Ga ke ne kgonthe
feela bjale. A nke ke hwetše moo e lego, Mateo 16:9 le 10—16:9 le
10. Ke rena ba.

A ga le…hlaologanye, ešita ga le elelwe dilofo tše
tlhano goba tše dikete tše tlhano, gomme ke diroto tše
kae le di tšerego?
Ešita le dilofo tše šupago goba dikete tše nne, gomme

ke diroto tše kae le ilego la di tšea?
Bjale šetšang. A re no tšeang feela nthatana gannyane

pele ga ye.
Gomme Jesu o rile go bona, Lemogang gore le

hlokomele komelo ya Bafarisei le Basadusei.
Gomme ba botšišana seng sa bona, ba re, A ke ka

gobane ga se ra tšea borotho.
Jesu…(Bjale šetšang!)…Ye ge Jesu a lemogile,…

(O swere dikgopolo tša bona, le a bona.) …o rile go
bona, O lena ba tumelo ye nnyane, gobane le botšišana
magareng ga lena, gobane ga se le sware borotho?
A ga le…hlaologanye, ešita ga le elelwe dilofo tše

tlhano le ba dikete tše tlhano, goba ke diroto tše kae le
di tšerego?

194 Ka mantšu a mangwe ka mokgwa wo: “Ge eba le bone
Modimo a efa le go dira mohlolo, gona a A ka se kgone go dira
mohlolo gape?” Le a bona? Le a bona, ge eba…Ka mantšu a
mangwe, ka mokgwa wo: Ge A go phološitše go tšwa bophelong
bja sebe, a A ka se kgone go fodiša mmele wa gago? A ga o elelwe
ge o be o le modiradibe ka fao A phagamišitšego soulo ya gago
ka tumelong go dumela? A ka go swana A ka se kgone go dira se
sengwe se segolo bakeng sa gago gape? A A ka se kgone—a A ka

se kgone go dira mohlolo goba e ka ba eng gape bakeng sa gago?
Diroto tše tlhano…O rile, “Elelwang…”
195 Boka…Ge ba tshetše godimo ga Lewatle le Lehubedu,
Modimo o butše tsela ka mokgwa woo le go dira Lewatle le
Lehubedu go bulega ka mokgwa woo, gomme o sepetše go
kgabola, o tla thwi go lehlakore le lengwe, gomme ka pela ge
a bile go hloka meetse; ba thomile go ngunanguna. A ke nnete?
Ka pela ge ba bile go hloka borotho ba thomile go goeletša, “Ga
re ne le borotho.” Le a bona?

O rile, “A ga la lemoga mohlolo morago fale Lewatleng le
Lehubedu? A ga la tla fase, mola lena bohle le fihlile lefelong
hleng le Lewatle le Lehubedu?”

“Oo,” ba rile, “Re be re swanetše re hwile. Baegepeta šeba ba
tla thwi go rena bjale. Lona šele; re ya go dira eng?”
196 O rile, “Ke mang a otlilego lefase ka kotlo tlase fale? Ke
mang a bolokilego letšatši le hlabile ka Gosene?” Le a bona?
Re swanetše go elelwa dilo tšela, go elelwa Modimo ke Modimo!
Haleluya! E ka ba efe ya yona, O sa le Modimo. Ka kgonthe A ka
dira e ka ba eng.
167. Hle a o ka hlaloša “Mmele wa Kriste” ka go Bakorinthe ba

Pele 12:27 le “MonyalwawaKriste” ka go Kutollo 2:9—9. A
Jerusalema ye mpsha ke ya semoya fa ka—semoya fa ka go
Kutollo? Ke—ke—a—ye ke go hlatha ga semoya ga Kereke?

197 Aowa! Bjale, a re boneng ge eba ke hwetša ye pele bjale,
Bakorinthe ba Pele, thwi ka pela, Bakorinthe ba Pele tema ya
12, go lokile, temana ya 27.

Gomme lena le mmele wa Kriste, le maloko
gabotsebotse.

198 Gomme gona, Lengwalo la go latela le be le le kae? Kutollo
2—21:9, Kutollo ka go tema ya 21 gomme temana ya 9. Go lokile,
gomme ke rena ba.

Gomme go tlile go—gomme go tlile go nna yo mongwe
wa barongwa ba šupago yoo a swerego meruswi ye
šupago e tletšego ka dikotlo tša mafelelo tše šupago,
gomme o boletše le nna, a re, Rotogela fano, gomme Ke
tla go bontšha mo—mo—Ke tla go bontšha monyalwa,
mosadimogatša wa Kwana.

199 Ee, Mmele wa Kriste. Le a bona, mmele wa Kriste o
robilwe bakeng sa dibe tša rena gomme ka Moya o tee bohle
re kolobeleditšwe ka Mmeleng woo le go ba maloko. Gomme
ke kae—ke kae—mmele…Mosadimogatša wa ka kae, go bolela
ka seka…Efa o tšwa kae? Mmeleng wa Adama. O tšerwe go
tšwa lehlakoreng la gagwe. Efa o tšerwe go tšwa lehlakoreng la
Adama. Kriste…Gomme o be a le karolo ya mmele wa gagwe.
O rile, “Yena ke nama ya nama ya ka le lerapo la marapo a ka.
Gomme ke tla mmitša mosadi.” Le a bona?

200 Bjale, gomme Mmele wa Kriste o tšerwe go tšwa mmeleng
wa Jesu, gobane re moya le nama le lerapo la Gagwe. Le a bona?
Gobane re tswaletšwe ka Mmeleng wa Gagwe. Gomme gobane
mmelewo fa kewaGagwe, efela o tswaletšwe sebeng, O swanetše
go o lopolla. Modimo o tla o tsoša mo matšatšing a mafelelo,
gomme ke tla phela ka go ona lebaka la gosafelego. Le a bona?
Yeo ke yona. Go lokile.
201 Bjale, a re boneng, potšišo ya mafelelo fa e bile: “A
Jerusalema ye mpsha ke ya semoya?” Aowa, aowa, Jerusalema
ye mpsha Johane a e bonego e fologa go tšwa go Modimo go tšwa
Legodimong; ga se go hlatha ga Kereke bjale. Le a bona? Ke—
ke—ye…Jerusalema ye mpsha Johane a e bonego e fologa go
tšwa Legodimong e lokišitšwe boka—Kutollo 21 (le a bona?)—
e lokišitšwe boka Monyalwa a tšhepetše Monnamogatša wa
Gagwe…

Potšišo ya mafelelo bjale; ke a nagana tšeo ke tšohle
tša tšona.
168. Beibele e bolela gore se sengwe le se sengwe se šomela go

loka go bona bao ba ratago Morena. Gona ge eba o rata
Modimo gomme wa retologela morago go lefase, A Modimo
a ka go lesa o hwela sebeng goba aO tla go dira o boelanywe
morago go Yena pele A go tloša?

202 Mohumagadi o saenne leina la gagwe go yona, kafao nka ka
re e be e le—mohumagadi (le a bona?), gobane o saenne leina
la gagwe. Ee, Kgaetšedi. Ge eba o tswetšwe…Bjale, anke ke
hwetše se. O a bona, lebakanyana, gannyane, yo mongwe le yo
mongwe wa rena o kgeloga makga a mantši mo letšatšing. Re
tseba seo. Bohle re ne molato, yo mongwe le yo mongwe wa rena;
ga a gona wa rena a phethagetšego. Gomme ge feela re sa le
mmeleng wo, re sa le…Ga go kgathale batho ba leka gakaakang
go bolela, “Ke hlwekišitšwe; nka kgona go atla mosadi yo goba
go dira seo.” O a aketša; a ka se kgone. Bjale, yeo ke phetho.
203 Ga ke leke go re, “Morena, a nke ke bone nka ya kgauswi
gakaakang.” Ke, “Morena, mpee kgole kamo nkga kgonago.” O a
bona?Nno ba kgole ka fao…Elelwang, o sa lemotho. O a bona?
204 Gomme…Eupša bjale, ge o dira bošaedi le go dira se sengwe
ka phošo…Ga o dire ka boomo…Ge eba o le Mokriste, ge eba
o le Mokriste a tswetšwego gape, ga o ikemišetše go dira phošo.
Maikaelelo a gago le se sengwe le se sengwe a lokile. Eupša ge o
dira, boka a boletše fa, go dira bošaedi le go dira se sengwe sa
phošo, a Modimo o tla no go lesa o eya pele le go ya pele le go
hwa ka mokgwa woo gomme wa lahlega, goba a O tla go buša
morago go poelano? O tla go buša morago. Yeo ke nnete! O tla go
tliša morago.
205 Gomme ge eba—gomme gona, ge eba o dira e ka ba eng ya
phošo, ga go go sole gomme o ya pele ka mokgwa woo, pele ntle,
elelwa, o be o se wa phološwa le mathomong. Yeo ke nnete. O—o

be o se—o be o se wa phološwa; o nno bile le tumelo ya maitirišo;
o be o se wa phološwa. Eupša ge o phološitšwe, o ne moya wa go
fapana; o tlhago ya go fapana. O sebopša se seswa ka go Kriste,
gomme dilo tša kgale di fetile, gomme di hwile le go bolokwa
lewatleng la bolebadi. O a bona?
206 Gomme…Eupša go beng o phela fa ka lefaseng le fa, go ne
melaba e beetšwego wena mogohle, gomme o sepela ka mahlo a
gago go Kriste. Gomme elelwa, gore ge o dira phošo, Mokriste wa
kgonthe kamehla o tla tlamorago ka bjako bakeng sa poelano.
207 Lebelela, ka arekeng Modimo o lokolletše legokubu la kgale
ntle—goba Noage o lokolletše legokubu ntle. Bjale, o be a le
eng? O be a le legokubu. Oo, ee, o dutše segoleng sa go swana
fale le leeba. Bobedi ba dutše ka segoleng sa go swana; eupša
ge a lokolletše legokubu ntle, gabotse, la kgale…Ke eleletša
meetse ohle a be a nkga ka mebele ye dimilione tša batho ye e
kokomogilego e bola ka godimo gameetse, le dipere le diphoofolo
tšohle di hwile. Lefase kamoka le be le sentšwe. Gomme ba be ba
le fale, ditoto tše tša kgale tša go hwa di phaphametše ka godimo
gameetse le dilo boka tšeo. GommeNoage o lokolletše leeba ntle,
gobane o thankile o bone mahlasedi tsoko a letšatši. Gomme o
nyakile go tseba ge eba meetse a be a fokotšegile goba aowa,
kafao o lokolletše le—le—le legokubu ntle. Gomme legokubu la
kgale le fofetše tlase godimo ga mmele wa kgale wa go hwa,
“Nna, go no ba kaone; yeo e lokile!” Le a bona, le eja mmele
wa go hwa. Gobaneng? Yeo e be e le tlhago ya gagwe. O be a
le legokubu. Ga go kgathale o dutše le leeba kudu gakaakang,
o kwele Noage a rere gantši gakaakang, ke gantši gakaakang a
dutšego le nonyana ye ya go hlweka, o be a le legokubu le go
thoma. Ka pela ge a se no hwetša monyetla go bontšha mebala
ya gagwe, o o bontšhitše.
208 Bjale, eupša ge a lokolletše leeba ntle, ge le thometše ntle,
fše, ga se a kgone go kgotlelela seo. Ga go fao a kgonnego go ya;
ga se a kgone go hwetša bokhutšo bakeng sa dikgato tša dinao
tša gagwe, kafao o bowa morago go areka. Gomme yeo ke tsela
ye go lego.
209 Dinako tše dingwe o ka lokollwa lebakana le nnyane go bona
se o tla se dirago, eupša ka mehla ge eba o ne tlhago ya leeba, o
ka se kgone go ja dijo tša legokubu. Seo ke sohle, le no se kgone
go e šila; ke sohle.
210 O tla ya kae, o tla dira eng? Mpotše o tla dira eng ge o be o
le—ge o be o se Mokriste! Mpotše ke eng nka e dirago mosong
wo ge nkabe ke se Mokriste! Ke eng nka e dirago mosong wo le
mme wa ka a letše ntle fale ka sepetlele ka seemong sela gomme
a idibetše boka a le gomme a letše fale, gomme ka pelong ya ka
nka kgona go ema fa mo phuluphithing gomme ka rera, gomme
ka ya pele ka tsela ye ke dirago, go bonala eke ga ke fe šedi ye
ntši go yona? Gobane ke a tseba mme wa ka o phološitšwe. Le a

bona? Ke a tseba o phološitšwe. Ke tseba Yo ke mo dumetšego;
ke kgodišegile O kgona go boloka seo ke se gafetšego go Yena
kgahlanong le letšatši.
211 Mama o be a ka dira eng bjale? Bjale, mohlomongwe o be
a bile le maikemišetšo a mabotse bophelong bja gagwe bjohle,
gore “Letšatši le lengwe ke ya go baMokriste.” Eupša a ka kgona
bjang bjale ge a letše fale a idibetše? A ka kgona go ba Mokriste
bjang bjale? Bana ba gagwe ba ka dira eng?
212 Letšatši le lengwe ge re mmeile—re mo ntšheditše ntle fale
go mo fa klukose ntle fale…Seo ke selo se nnoši a nago le sona
mmeleng wa gagwe ke klukose. Ga a kgone go metša; o hwile
mphapha. Gomme o rile, “Selo se tee se ke nyakago o se tseba,
Billy,” o boletše ka nna leDelores re eme fale, gomme lemabapi le
bana ba gagwe le dilo, gommebammalwa ba banabešu ba enwa.

Gomme ke rile, “Gabotse, ba robile pelo ya gago.”
O rile—o rile, “Eupša Billy, seo sohle se ya lebiling go mme.”

O rile, “Eupša ke phološitšwe.” Gomme o rile, “Ke komana go
sepela.”
213 Ke rile, “Mama, o ka no be o re tlogeletše legae leo le fihlilego
tsela yohle go tloga Jeffersonville go ya Utica, paleise; o ka no be
o re tlogeletše ditolara tše milione tše lesome go ngangana le go
di lwela morago ga ge o sepetše (ke sohle se tla diregago go yona);
eupšaMama, o re tlogelela lehumo le legologolo leo e ka bamang
a ka le tlogelago, ti—ti tiišetšo gore re tla go bona gape kaNageng
yela mošola wa noka.” Yeo ke nnete! Le a bona?
214 O phološitšwe, gomme ke thakgetše kudu go tseba gore
Kriste o phološa a rena…Eupša re ka no kgeloga; re ka no
dira phošo; bohle re ne merotoga le metheoga ya rena; eupša ka
soulong ya gago ka pela ge o dira e ka ba eng, gabotse, go ne se
sengwe se ya phošo ka wena; o a tseba ke sona. Bjale, thwi fao ke
nako go taboga. Yeo ke nako, go taboga. Eya kgole le sona.
215 Bjale, a ke re o ya ntle fa lehono, gomme—gomme yo mongwe
o tla go wena gomme o re, “Hei, ba mpotša o yo mongwe wa bona
bapshikologibakgethwa.”

Ka pela, Sathane o re, “Mo ope ka ntahle!” O a bona?
216 “Ga ke tsebe ka ga go ba mopshikologimokgethwa; ke nna
Mokriste!” Le a bona? Gomme ka mehla ka bobe, gahlanetša
bobe ka botse. Gomme elelwang, bjale nno tšeang se, elelwang
se, ge o gahlanetša bobe ka botse, bobe ga bo kgone go ema
bogoneng bja botse. Ga bo kgone go e dira.
217 Bjale, ke nna moromiwa, gomme ke bile go dikologa lefase,
ka go mehuta yohle ya mabobe ohle, le mehuta yohle ya
bomemoya, le diism, le mehuta yohle ya go rapela diabolo, le, oo,
se sengwe le se sengwe se ka go naganwa, moo go nago se sengwe
le se sengwe, gomme ka mehla ke hweditše gore ka mehla nnete
e fenya phošo.

218 Theetšang, ga ke kgathale bošego bo leswiswi gakaakang; go
ka no ba leswiswi kudu go fihla o ka kgona go le kgwatha; o ka
kgona go bea diatla tša gago godimo ka mokgwa wo gomme wa
kgona go bona moriti wa go se be sekai. Ntlhasana ye nnyane
nthatana ya seetša e tla senola leswiswi lela. Ka kgonthe, ke ka
tsela yeo bophelo bo dirago ka bogoneng bja lehu. Ke ka tsela
yeo nnete e dirago bogoneng bja phošo. Ke ka tsela yeo tumelo e
dirago bogoneng bja pelaelo, e e phatlaletša kgole.
219 Bošego bo ka kgona go dula fa bjang ge letšatši le hlabiša
ditšhegofatšo tša lona go kgabola? Bošego bo ya kae? Ga bo
sa le gona. Go diregile eng ka bošego? Leswiswi lela le kae
ka tabarenekeleng ye e ka ba diiri tše lesomepedi tša go feta?
Leswiswi lela le kae leo le bego le ipharegile ka gare ga maboto
a fa? Ga le sa le gona. Le nyamaletše. Gobaneng? Seetša se tsene.
Gomme ge seetša se tsene, leswiswi le swanetše go sepela. Ee,
mohlomphegi!
220 O tšea dibopša tše di sesellago bošego, mafele, le
dikhunkhwane, le dikhukhunyane le dilo. A nke letšatši
le hlabe goba a nke seetša se phadime, šetša ka fao di
tšhabelago leswiswing. Ke ka tsela yeo Ebangedi e lego. Ge
e phadima, go direga eng go bale ba ba nyakago go go bitša
mopshikologomokgethwa? Go direga eng go batho bale ba ba
dirago motlae ka wena? Ge Seetša se phadima, ba kitimela
leswiswing ka maatla ka moo ba kgonago go ya, gobane ba—
ke bona bana ba bošego. Eupša bana ba mosegare ba sepela
Seetšeng.
221 Gomme gona ke rena bana ba Seetša ka mogau wa Modimo.
Kafao ge Seetša se phadimile, re lebogaModimo gomme re sepela
ka mahlo a rena a bulegile, re lebeletše go dilo tšeo o ka se
kgonego go di bona ka mahlo a gago a tlhago. Gobane tumelo
ke kgonthe ya dilo tšeo di holofetšwego, bohlatse bja dilo tše sa
bonwego. Amene! Ke rata seo.
222 Ga ke ne nako bakeng sa therwana ya ka ye nnyane ke bego
ke eya go bolela ka yona, gobane re ya go swanela ke go rapelela
balwetši.
223 Ke ba bakae ba ratago Morena? Amene! Bjale, morago ga
ge re bile le dipotšišo tše, gomme go ne tše dingwe tša tšona
di bogale le se sengwe le se sengwe, gomme mohlomongwe ke
arabile…Mohlomongwe ebile ga se ke dire mošomo wa maleba
go yona, gobane ga se ke be le nako go lebeledišiša Mangwalo.
Nkabe ke e ngwadile go papetlana ya pampiri ge nkabe ke bile.
Ke a holofela yo mongwe le yo mongwe o kgotsofetše. Ge go se,
gobaneng, e ngwalele morago gape go nna. A nke ke be le nako
go ithuta yona ge eba o sa nagane e arabilwe ka botlalo.
224 Ke le leboga go šaleng. Gomme bjale, re ya go bopa mothalo
wa thapelo feela mo motsotsong. Eupša pele re dira seo, a re
no fetolang tikologo bjale go tloga go dikarabo le yo mongwe

a araba ye, le yo mongwe a dumela ka tsela ye le ka tsela yela.
Le a bona, go arabeng dipotšišo, dinako tše dingwe go bogale
gannyane, kafao a re no tumišangMorena le go opela.

Ke a Mo rata, ke a Mo rata
Gobane O nthatile pele
Gomme a lefela phološo ya ka
Godimo ga mohlare wa Khalibari.

Bjale, ke nyaka le šikinye diatla le yo mongwe go go dikologa
bjale ge re opela gape.

Ke a Mo rata, ke a Mo rata
Gobane O nthatile pele
Gomme a lefela phološo ya ka
Godimo ga mohlare wa Khalibari.

Bjale, a re phagamišetšeng diatla tša rena go Yena ka
mokgwa wo.

Ke…
Tswalela mahlo a rena bjale.

…rata…, ke a Mo rata
Gobane O nthatile pele
Gomme a lefela phološo ya ka
Godimo ga mohlare wa Khalibari.

225 Tatawešo wa Legodimong, re a Go rata, Morena. Gomme
ke dumela sehlopha se sennyane se se a Go rata. Re theogela
ntlong ya Modimo yo a Phelago, moago wo monnyane, e sego
moago, eupša Modimo yoo a dulago ka moagong. Boka ka go
nnamong,mmelewowa kgale, o swanetše go phuhlama le lengwe
la matšatši a, eupša monna yo a dulago ka gare ga ona a ka se
phuhlame, gobane o swerwe kemaatla aModimo.
226 Moago wo wa kgale fa wo re rapelago ka go ona mosong wo,
ga go kgathale re o lokiša gantši gakaakang, letšatši le lengwe
o tlo phuhlama, eupša Modimo Yo a phelago ka moagong ke
wa gosafelego. Re tla go Go lebanya bjale, Tate, go fa ditebogo
le theto.
227 Gomme bakeng sa dipotšišo tše go dipelo tša batho, re bona
gore ba be ba maketše ge eba ba swanetše go dira se goba sela.
Gomme, Tate, ke tshepa gore ka go pelo ye nngwe le ye nngwe ye
boleta ya Mokriste gore karabo e be e le ka tsela ye nngwe yeo e
tla go go ba dira ba kwešiše se e bego e le Therešo. E fe, Morena.
Gomme ge eba ke paletšwe, gona ntshwarele. Ga se ke ikemišetše
go palelwa, gobane ke bana baGago, gomme ba botšiša dipotšišo
tšeo. Gommeke—ke nyaka go ba fa tšohle tšeo ke di tsebago, Tate,
boka geO be o eme thwi fa go nkahlola ka se ke se boletšego.
228 Bjale, Morena, re tla go lebana bakeng sa balwetši. Bjale, re a
tseba gore ka Beibeleng gore re hwetša feela se re dumelago re a
se hwetša. Re elelwa nako ye nngwe, Tate, ge Jesu fa mo lefaseng,
mosadi wa Moserofoniasia o tla go Yena gomme o rile, “Morena,

gaogela morwedi wa ka, ke ka gobane o tshwenywa gagolo ka
di—di diabolo.”

Gomme re kwa se A se boletšego, “Ga gwa swanela go nna go
tšea borotho bja bana le go bo fa go dimpša.”
229 Oo, Modimo, go itaetša a go—go gana ga phatlalatša, gomme
e sego seo feela, eupša go mmitša mpša. Eupša sebakeng sa
go ba manganga ka yona, ka bose kudu le go kokobela o rile,
“Yeo ke therešo, Morena.” Gobane e be e le Therešo. O rile, “Ke
therešo, Morena, eupša dimpša di tla ja marathana ao a wago
go tšwa tafoleng ya mong.” Seo ke se se dirilego modiro. O be
a ikemišeditše feela go tšea marathana ao a tšwago tafoleng ya
bana. Gomme Modimo, woo ke mokgwatebelelo wa rena feela
bjale. Re ikemišeditše go e ka ba eng yeo O nyakago go e dira ka
rena, Tate. Re ka diatleng tša Gago.
230 Ke thakgetše kudu go tseba gore Modimo wa Testamente ya
Kgale, Yo a bontšhitšego dipono le go fa maswao le matete, o
sa phela lehono. Gomme Legodimo leo ba hlologetšego go ya
go lona, letšatši le lengwe ka mogau wa Modimo re a ya le
rena, gobane Modimo wa go swana o ipontšha Yenamong go ba
Modimo wa go swana magareng ga rena.
231 Go ne balemagareng ga rena, Tate, mosongwo ba ba babjago
le go hloka. Ba ya go feta go kgabola mothalo wa thapelo. A nke
ba se tle le go re, “Gabotse, ga ke dumele gore O ka nkhola ka
selo. Ke—ke…” Morena, a nke woo e se be mokgwatebelelo,
eupša a nke ba tle ba elelwa gore Modimo o rile, “Maswao a
a tla latela bona ba ba dumelago. Ge ba bea diatla tša bona
godimo ga balwetši, ba tla welwa ke maruru.” O e tshepišitše;
O boletše bjalo.
232 Anke ba tle ka tlhomphokgolo ye kgethwa, go dumeleng gore
ka pela ge thapelo e dirilwe gomme diatla di beilwe go bona,
gona a nke Moya wo Mokgethwa o tle godimo ga bona boka
kgaetšedi yo wa morategi yoo a ngwadilego potšišo, o rile Moya
wo Mokgethwa nyakile o bolaile ditho tša gagwe tša go hwa ka
kolobetšo ye maatla bjalo ya bogona bja Gagwe.
233 A nke yeo e be—a nke yeo e be dipoelo go yo mongwe le
yo mongwe yoo a tlago mosong wo, Morena. E fe. A nke ba
fodišwe. A nke ba tle ba tseba, ba tseba ntle le pelaelo efe gore
O e tshepišitše go mme O ka se kgone go aketša, gomme ka pela
ge seetša se ratha ka gare, leswiswi le pelaelo di a tšhaba. E fe,
Tate. Re ba gafela go Wena bjale ge re ba rapelela Leineng la
Jesu. Amene!
234 Bjale bale bao ba nyakago go rapelelwa, ka lehlakoreng le
pele, lokologanang go bapa le moago fa, ge Teddy a re ralokela,
Matwetwe Yo Mogolo Bjale O Kgauswi. Etlang godimo, thwi
morago, ba bangwe ba bona godimo fa.

Matwetwe yo mogolo bjale…

235 Ngwanešu Neville. Nno tšwelapele o ba lokologanya, ba etla.
Re tla be re eme fa. A nke kereke yohle e be e rapela. Gomme
Ngwanešu Neville le nna re tla ba fa mmogo; o tla be a tlotša, ke
tla be ke bea diatla go balwetši, thwi go theoga fa mo pele. Bjale,
yo mongwe le yo mongwe thapelong bjale.
236 Bjale re dira eng? Re tla go tlotša balwetši le go ba rapelela.
Bjale a nke ke le tsopolele Lengwalo. “Ge go ne e ka ba mang
magareng ga lena, a lwala, a nke ba bitše bagolo ba kereke; a
nke ba ba tlotše ka oli le go ba rapelela: Thapelo ya tumelo e
tla phološa molwetši, Modimo o tla ba phafoša. bao ba dirilego
sebe e ka ba sefe, ba tla se lebalelwa. Ipoleleng diphošo lena seng,
gomme le rapedišane seng, gore le fodišwe.”

Bjale ka moka, ka lehlakoreng le, ge le kganyoga, ka pela ge
le fihla ka tlase ga mothalo wola fale, lefelong lela, lehlakoreng
lela, le no tepogela thwi ka morago. Bjale mogolo, fa, wa kereke,
o tla dira go tlotša le thapelo. Ke tla rapela le go bea diatla
go balwetši. Gomme bjale, elelwang bagwera, lena ba le emego
mothalong wa thapelo, ye ke nakwana go netefatša gore o
dumela se o se emetšego fa. O swanetše go fola.

Gomme ke a dumela ka pelo ya ka yohle, seo ke se se swerego
mme wa ka nako yohle (gomme yena, mokgekolo), ke ka lebaka
la gore ke a dumela. Go fihlela A mpotša gore (a ka no be a
hlokofala), eupša go fihla A mpotša, ke dumela ga a hlokofale.
Le a bona? Gomme bjale, ke a tseba o swanetše go sepela, gomme
o tšofetše go lekanela go sepela, gomme o nyaka go sepela, le go
leka go sepela. Eupša efela ke tla—ke tla dumela O tla mpotša.
Bjale ke a dumela O tla mpotša, le a bona. Bjale A ka no se dire.
Ga ke tsebe, ga ke tsebe gore O tla dira, eupša ke no dumela O tla
dira. Le a bona? Eupša bokgole bjo, ga se A bolela selo go nna
ka yona. Gomme ke a e dumela. Gomme ge eba lena, tšatši ka
tšatši, o…
237 Ga ke hlagiše go batho tšohle tšeo A mpontšhago, le tseba
seo. Gabotse, maabane, ke be ke le lefelong le rilego, gomme ke
bone pono tlwa se se bego se yo dirwa, gomme Modimo o a tseba
seo ke therešo, gomme ke dutše thwi le banna bontši ba babedi
goba ba bararo. Ka e ka ba seripa sa iri morago ga fao ke e bone
e direga, feela go phethagala, feela tlwa ka tsela ye e bego e le.
Ke nno ema fale, feela ke thothomela ka go nnamong, ke nagana.
Le a bona? A nke…Ke rile, “Mohlomongwe nkabe ke ba boditše
yeo e be e eya go ba ka tsela yela.” Eupša ke rile, “Gabotse, nno
e lesa e ye.” Le a bona?
238 Gomme seo se direga tšatši ka tšatši, le a bona. Se sengwe se
ya go direga, ke no se lesa. Modimo o a tseba gore ke therešo. Le
a bona? Feela se sengwe seo se yago go direga, go no se bontšha,
go se bolela. Se sengwe se tla tšwelela go nna, gomme sa re,
“Nno bolela lentšu le ka tsela ye, gomme selo se se tla direga
godimo fa.” Gomme gona ke tla se bolela, “Gabotse, a nke go

be ka mokgwa woo.” Morago ke tla šetša, sese godimo fa. Le a
bona? Ya.
239 Gabotse, ge A kgona go dira dilo, materiale, se sengwe seo
se se nago bophelo ka go sona, go sepelela go Lentšu la Gagwe,
gobane re e boletše, ke bontši gakaakang A kgonago go le dira
lena le amanago le nna. Le ne nna, ke wena—ke wena ngwanešu
wa ka le kgaetšedi yoo a lwalago. Gomme ge re bolela mantšu
a, “A nke maatla a Modimo a fodiše motho yo,” gobaneng, go
swanetše go direga. Bjale, materiale wola o ka se re, “Aowa, ke a
e belaela.” E tla ya pele le go e dira. Eupša o ka re, “Gabotse, ke
a makala,” gomme go ka se direge, o a bona. Eupša ge o ka no ya
pele gommewa no dula thwi mothalong le kgopolo ya gago bjale,
“Ke ya go fola,” o swanetše go ba le yona. A o dumela seo?
240 Bjale a re rapeleng. Tatewešo wa Legodimong, go beeng
diatla go mosadi yo moswa yo, mme yo monnyane yo a emego fa,
yoo a tlaišegago ka sehuba se sebe se. A nke…
241 [Ngwanešu Branham o tšwelapele go rapelela balwetši. Ga
go selo go theipi—Mor.]
242 Gomme kafao ke rapela gore O tla fodiša batho disakatuku
tše di bewago go bona. Efa dikgopelo tša bona go bona. Leineng
la Jesu Kriste, ke a e kgopela. Amene.
243 Go thabeleng go šaleng ga lena gagolo, le go botega ga lena
go šala nako yohle ye, le go letela ka kerekeng ka mokgwa wo,
ge re…Eupša ga ke tsebe lefelo le lekaone go ba go lona, a le a
dira, go phala ka kerekeng? Ke no se tsebe lefelo le lekaone go ba
go lona. Gomme khomotšo yeo re nago le yona ka go ditlhompho
tšeoModimo…tša Gagwe go beng gona bjale.
244 Gomme re no, lebaka la nakwana, a re no naganang ka fao A
lego yo mogolo, le se A re diretšego. Ke eng re bego re ka kgona
go e dira ntle le Yena? Ka fao re Mmonego, feela ga go selo se
tee A kilego a re botša ka ye: O tla mpha dipono, gomme ke le
tliša go potšišo, mosong wo, a le kile la bona e tee eupša ye A e
phethagaditšego? Feela tlwa se A rilego O tla se dira, thwi mo
nakong yeo. Gona, ke Yena Modimo. Gona, ke Yena Tatewešo.
O a re rata. Gomme e ka ba kae Legodimo la Gagwe le lego, re
tseba re tlametšwe go ya fao letšatši le lengwe. Re a tseba O gona
fa bjale. Re lemoga seo.
245 Rena, re lebelela go dilo tšeo re sa di bonego. Bjale bontši
bja lena le rapeletšwe, gomme, le a bona, ge re no ganetša dika
e ka ba dife tša e ka ba eng kgahlanong le yeo. Le a bona? E
ka ba eng yeo Modimo a e tshepišitšego, le a bona, Mokriste
ga a lebelele…Ga o bone ka mahlo a gago, golebjalo. Le tseba
seo. Ga o bone ka mahlo a gago. O bona ka pelo ya gago. Le a
bona? Go bona go ra “go kwešiša.” O kwešiša ka pelo ya gago,
kagona re lebelela go dilo tšeo mahlo a rena a sa di bonego. Le a
bona? Boipolelo bjaMokriste, tlhamo yohle yaBokriste, e theilwe
godimo ga seo. Rena, re lebelela go dilo tšeo re sa di bonego,

gobane Abraham o biditše dilo tšela di bego di se gona, o ka re di
be di le gona, gobane o dumetšeModimo. Le a bona?
246 Bjale re dira eng bjale? Bjale ge o rapeletšwe kamokgwawoo,
gona Modimo o tshepišitše go go fodiša. Gona gonabjale o ka no
se ikwele nthatana ya phapano, eupša ga A tsoge…Yeo, yeo ga
se yona le gatee. Le a bona? Re a e dumela, go le bjalo.
247 Ge feela nkabe le tsebile, ke tlile phuluphithing e ka ba
diiri tše pedi tša go feta gomme ga se ke nagane gore ke tla
ya seripatsela go kgabola kopano, go nyakile. Ke be ke lapile
le go tenwa kudu, gomme ke ikwetše boka ke be ke swarwa ke
mpshikela, eupša bjale ke ikwela bokaone ka lebaka la gore ke
rile, “Ke tlemegile mošomong go Modimo. Ke dumela Modimo.”
Gomme ke ile ka swanela go lwa le ona. Mosadimogatša wa ka
fale a ka le botša sa go swana, go lekeng go tleng tlase fa mosong
wo, gomme ke be ke le makgwakgwa mogolong wa ka, le se
sengwe le se sengwe. Ke rile, “Ke ya go kgona bjang go e dira?”
Eupša, ka go botega, ke ikwela go makatša bjale. Gomme ke—ke
dumela nka tšea sehlogo le go ya pele gomme ka rera, gomme—
gomme ke no ikwela gabotse.
248 Eupša, gobane, le a bona, o swanetše go lebelela go dilo tšela
tšeo o sa di bonego ka mahlo a gago. O se bona ka pelo ya gago. O
a se dumela, gomme o paka go dilo tšeo o sa di bonego, eupša tše
o di dumelago. Gobane, ke tumelo. “Gomme tumelo ke kgonthe
ya dilo tše di holofetšwego, bohlatse bja dilo di sa bonwego.”
249 Ke šeditše, mosongwo,Mokriste yomoswa yoo a bego a dutše
fa pele ga ka. Gomme ke a tseba sephetho seo motho yola a se
dirilego. Gomme ka kgonthe ke a se thabela. Nka se bolele o be
a le mang, eupša ke—ke thabela se—se sephetho sela Mokriste
yo rilego yo, go sa kgathalege ebile ge eba e tla ba modirišani,
mogwera, tate goba mme, goba e ka ba eng e bilego, ba hlologela
go ema go botega go Kriste. Le a bona?
250 Yeo ke tsela o thopago morategi, ke ka go botagalela. Go
botagalela ke tsela o thopago barategi. Dula go phenyego ya
gago. Eba kgonthe gore o gabotse le Modimo, gomme gona phela
o dutše fao. Nno dula thwi le yona. Ga se gona se ka tsogego sa
go šuthiša go yona ge o ka no dula thwi le yona.
251 Bjale, bohle re ya go dira diphošo. E no elelwang. Gomme ge
le lebelelane seng sa lena, se lebelele phošo yamotho yomongwe.
O a bona, se dire seo, gobane, elelwa, o dira diphošo, le wena.
Eupša lebelela go Kriste yoo a hlahlago motho yo. Gomme ge
eba ba hloka thušo, gona o ba rapelele. Yeo ke—yeo ke tsela re
kgonago, le a bona, go rapela. Gomme, elelwang, ge o rapelela
yo mongwe gape ka bothateng bja mohuta woo, Modimo o tla
go hlompha le go go fodiša ge o rapelela yo mongwe gape. Yeo
ke nnete. Seo ke se Bokriste bo theilwego godimo ga sona, ke
go thušana seng, go direlana seng, go ba botho go lena seng, go
kwešišana lena seng. Bjale, ge eba o bona phošo ya moagišani

wa gago, o bona moo ba dirilego phošo, se ye phošong le bona,
eupša nno ba rapelela. Nno ya pele o rapela, gomme Modimo o
tla kwešiša seo. O tla dira se sengwe le se sengwe se be gabotse.
252 Bjale, ke holofela go, ge e ka ba thato ya Morena, ke nagana
Billy o ne tshepedišo, o romela yo mongwe le yo mongwe karata.
Gomme gemama a ka kaonafala beke ye; bokgole bjoo re tsebago
bjale, ga re ne kgonthe, eupša ge mme a ka kaonafala gabotse
beke ye, le se sengwe le se sengwe, Lamorena le le tlago ke—ke
nyaka go bolela mo—mo Molaetša wa Ebangedi. Ge seo se lokile
le wa rena—modiša wa rena yo bohlokwa fa. Gomme re tla be re
le letetše morago ge le ka kgona. Ge le ka kgona go tla, re tla
thakgala go ba le lena.
253 A le Mo rata ka pelo ya lena yohle? A ga A makatše? Ke eng
re ka kgonago go e dira ntle le Yena? Bjale feela ke eng re ka
kgonago go e dira? A o ka mpotša e ka ba eng e ka bago ye
kgolwane? Ge o ka mpontšha se sengwe se segolwane go feta
seo, gona ke tla—ke tla—ke tla rekiša se ke nago sona, gomme ka
hlologela sela seo o mpontšhago seo se lego se segolwane go feta
Ye. Ee, mohlomphegi. Se ke selo se segologolo ke se tsebago, go
tseba ka tiišetšo gore re phološitšwe, go tseba gore yena Modimo
yoo a dirilego magodimo le lefase o tla ikokobetša Yenamong le
go theoga le go agamagareng ga rena, le go re direla.
254 Bjale fa ke ka fao re tsebago ge eba re nepile goba aowa,
le a bona, ka lebaka la gore sona selo seo A se dirilego, mo
mathomong, ka Bakriste bale morago fale, yona kereke, yona
tselatshepedišo, tsela ye Moya wo Mokgethwa o sepetšego, le ka
tsela ye diabolo a lwelego kgahlanong le bona, le ka tsela ye ba
emego, seo ke selo sa go swana seo se diregago thwi fa, kamaswao
a go swana, matete a go swana, Modimo wa go swana, netefatšo
e sa šitwego ya Gagwe.
255 Mpotšeng, ka lentšung la saense, mpotšeng ka tsela ya
saense, ka fao gore e ka ba mang a ka bolelelagopele se sengwe
seo se tla diregago mo mengwageng goba dinakong di tlago, pele
se direga. Mpontšheng maatla, ao moo go tla bago, ao a ka e
tsebelagopele pele e direga. Mpotšeng mogopolo ofe wa motho
woo o ka kgonago go boela morago go kgabola e ka ba eng yeo o
e nyakago, gomme o mpontšhe tsela e ka ba efe yeo o ka kgonago
go bona se sengwe le go bolelelapele se sengwe, seo se diregilego
feela ka tsela se—se diregago. Le a bona? Ga se gona.
256 Kafao, ke YenaModimo. Le a bona, ke YenaModimo. Gomme
gobane A le Modimo, ka mogau wa Gagwe O a tla le go dula le
rena, gomme feela boka A dirile le bona bannamorago fale ba ba
boleletšegopele dilo tše, gomme se sengwe le se sengwe sa tšona
se diregile feela ka tsela ye ba boleletšegopele. Bjale Modimo
yola wa go swana o ne rena, a bolelelapele le go bontšheng feela
tlwa dilo tša go swana A di dirilego morago fale. Gobaneng,
re swanetše go thaba kudu, re ka be re kgarama bjalo go tloga

lerung go ya lerung, ka mokgwa woo, re no sepela go kgabola
sebakabaka, go nyakile, ka lebaka la gore re a tseba.
257 Re tseba gore re tshetše go tloga lehung go ya Bophelong. Re
tseba gore re ne phološo. Re tseba gore re Bakriste. Gomme re
tseba gore re ya Legodimong, gobane Modimo o dirile tshepišo,
gomme Yena šo fa o sepela thwi magareng ga rena, le ka tsela yeo
re Mmonago.
258 Re a Mmona. Ke Mmona bjang? Ge ke go bona. O Mmona
ka go nna; ke Mmona ka go wena. O a bona, ke bona se A go
direlago. Bjale fa ke Mmona fa a utolla Lentšu go nna. O re, “O
Mmona bjang ka go nna?” Gabotse, lebelela, O fa a utolla Lentšu
go nna. KeLe bona ntle fale, Yena aLe fa gowena, gommewena o
Le boloka. O a bona? Gomme ka gona o lebelela morago gomme
wa re, “O dirile bjang, seo se tsogile sa tla bjang?” Gona o tla
morago, wa hwetša seo ke nnete, o a bona. Kafao o Mmona ka go
nna; ke Mmona ka go wena.
259 Gomme re kgona go Mmona ka go hlabeng ga letšatši. Re
kgona go Mmona go dikeleng ga letšatši. Re kgona go Mmona ka
go matšoba. Re kgona go Mmona ka go—Re kgona go Mmona e
ka ba kae, ka lebaka la gore re tshetše go tloga dielementeng tša
tlasana tša seemo se sa go tlamelelwa lefaseng, ka go elemente ye
ya godimo ya letago la Modimo, kafao re kgona go bona bobotse
bja Gagwe.
260 Matšatši a se makae a go feta, ge ke be ke le godimo leetong
le, godimo ka—ka go Tselalephefo ya Alaska, ge ke ile leetong
la go tsoma, ke be ke le morago fale ke makala, “Gobaneng?
Gobaneng?” Šetšang ka fao—ka fao Modimo a lego Kgonthe ka
gona. Bjale go ne batho ba babjagomogohle, eupša efelaModimo
a tseba.
261 Bjale, gosasa ke swanetše go tloga, Ngwanešu Roy morago
fale, gomme bohle ba rena, re swanetše go tloga gosasa bakeng
sa Colorado, bakeng sa ya rena…go ya go tsoma lehlabuleng le
lengwe le le lengwe moo re…Ke tsena go tšwa dikopanong, go
ya. Ga ke kgone go ya, ka lebaka lamama, seemo samama.
262 Bjale lebelelang botho bja Moya wo Mokgethwa. O tsebile
sela kgalekgale. Kafao, sebakeng sa go ntesa go ya, O retologile
le gompha pono le go nthomela godimo fale, le gompha le lengwe
la leeto la go tsoma leo ke sa kgonago go le hwetša ka Colorado, le
a bona, gobane tšona diphoofolo ga di ka Colorado ka mokgwa
woo. O retologile, le go mpha yeo ka pono, le go ntira ke be le
yona, go tsebeng gore O tla swanela go mpea kgole go leeto le
godimo fale ka Colorado. Bolela ka bobotse le kgaogelo! Gona
gobaneng? Gona, kgalekgale, O tsebile mme wa ka o be a eya
go tlaišega. O tsebile mme wa ka o tla ba ka sepetlele. Ge A e
dumelela, gona O e direla bakeng sa morero wo mobotse woo ke
sa tsebego selo ka ona. Eupša ke a tseba yohle “e šoma mmogo
bakeng sa go loka go bona bao ba ratagoMorena.”

263 Ge re ka no emiša gatee mo lebakaneng, kereke, gomme
ra bona Modimo wa rena! Nno ikemišang lenabeng gomme le
yeng kgole le ditlhakatlhakano tša lena, gomme le šišimaleng
metsotso e se mekae ka Bogoneng bja Moya wo Mokgethwa,
gomme le ka no kgona go Mmona a sepela mogohle. Le bona ka
fao A lokilego?

264 Bjale mama o robetše fale, gomme nna ke makala ka yena.
Gobaneng A se a no mo lesa a sepela ge a bile le strouku?
Gobaneng a se a no hwa thwi nako yela? Eupša, le a bona,
Yena go tsebeng seo pele ga nako, le go tsebeng gore ke be ke
tshepišitše…Ke be ke eya ntle ka Colorado, le go tseba gore ke
rata go tla ka dithokgweng ka mokgwa woo, O nno retologa le go
mpha ye kaonana; o nthometše godimo fale, gomme o mpoditše
se ke bego ke eya go se hwetša, le se sengwe le se sengwe ka ga
sona, pele ebile ke tloga; o mpoditše ka fao batho ba tla bego ba
apere, le se re tla se dirago, le tšohle ka ga yona. Morago ke a tla,
ke le boditše tšohle. Morago o ya godimo le go e bona e direga,
a tla morago, feela tlwa ka tsela ye e lego. Tlwa, le a bona, go
tsebeng gore mama o tla ba ntle fale, go tseba gore o—o tla be
a kgehlemane ka nako ye, gomme ke tla kgona go tšea leeto le
lengwe le. Le a bona? Re be re ka se kweši-…Ga se ke e kwešiše,
nnamong, nako yela. Eupša ge o ka no ineela wenamong go Yena
le go Mo šetša, O no hlahla se sengwe le se sengwe gabotse tlwa.
Le a bona, O e dira yohle e tšwelele feela gabotse, kgato ka kgato.

265 Letšatši le lengwe, ke be ke eme hleng le modiredi yo moswa
yoo a bilego le ditoro tše rilego, gomme o be a tlišitše ditoro go
nna. Ge tlhathollo e etla, re eme fale, Billy le nna le modiredi yo,
re eme fale mmogo. Gomme e be e le fao. Gobaneng, e be e no ba
go phethagala boka e kgona go ba. Le ka fao monna yola a emego
fale ka—ka—ka tlabego, le ka fao go bona Moya wo Mokgethwa
o kgonnego go utolla dilo tšela, le go mo tliša thwi go otlologa
morago le go bontšha tlwa mo tseleng le moo e swanetšego go e
dira. Oo, ke a le botša, ke YenaModimo. Yena, O dula…Ke Yena
Modimo.

266 Kafao ba bantši ba lena batho le dirile boikgafo. Le tlogetše
masogana le dikgarebe tša lena, le tlogetše magae, le go ya pele,
gomme ba bantši ba lena le ile la swanela go tšwa magareng ga
badirišani le bagwera, le dilo, le bagwera ba kgale bao le ba
tsebilego nako ye telele, go sepela ka tseleng ya Morena. Ke le
lebogiša bakeng sa seo. Ke nagana go a kgahliša go dira seo.
Bjale ka lebaka la gore le bone Seetša sa Ebangedi, gomme Sona
ke Therešo, gomme le—le tla sepela ka go Seetša sela. Gomme e
ka ba eng le e dirago, bana, e ka ba eng le e dirago, e ka ba kae
le yago, tšhabang ponagalo ya bobe, gomme le sepele ka morago
ga Kriste. Ge feela le phela, dulang thwi mo tseleng yeo. Le se
šuthe go tloga go yona, ka nnete e tla lefela gabotse. Ke Bophelo
bjo Bosafelego.

267 Gomme ke bona mama ge—e ka ba neng a…metsotso e se
mekae a ka kgona go phafoga. Ke re, “Mama,mama, a o a nkwa?”
Dinako tše dingwe o no robala fale, ga a kgone. Morago morago
ga lebakana o tla re, “uh,” a šikinya hlogo ya gagwe ka mokgwa
wola. Ke tla re, “A o…” Ke rile bošegong bjo bongwe, ke rile,
“Mama, o a ntseba?” Ga se a ntseba. Ke rile, “A o a tseba ke
mang yo a emego fa?” Aowa, ga se a tsebe seo. Ke rile, “Mama, a o
tseba Jesu?” Gomme o…Oo, nna! A ka lebala ngwanawa gagwe
mong, eupša ga a kgone go lebala Jesu. Ke yona. Oo, ngwanešu!
268 Ga o tsebe se seo se se rago go fihla o swanetše go tla go lapa
la geno mong, tlase go seo, o a bona. Go Mo tseba ke Bophelo.
Go Mo tseba ke kgotsofalo ya go tseba, ge lebelo la bophelo bjo
le kitinngwe, re le Legae mošola wa mafaufau mošola. Ke eng,
ga ke tsebe. Ga ke tsebe feela ke le botše bjang go tla ba, gobane
ga ke tsebe, nnamong. Eupša ke a tseba gore letšatši le lengwe,
kamogau waModimo, re tla etela godimo Fale.
269 Nthapedišeng beke ye. Ke a e hloka. Gomme bjale le
nthapedišeng; ke tla be ke le rapediša. Morena ge a rata, go
rateng, ke tla kopana le lena Lamorena la go latela. Gomme le
elelwe tirelo ya bošegong bjo. Go kgonega, ge eba ke sa swanela
go beakanya bošegong bjo, goba e ka ba eng, le go ba ntle fale le
mama, ka kgonagalo ke tla bamorago le lena bošegong bjo.
270 Gomme bjale, Ngwanešu Neville, modiša wa rena yo
bohlokwa, etla godimo fa. Gomme ka fao ka kgonthe ke…Ga
go motho fa eupša magagešo a gae, le a tseba. Re no ba bohle
bao le ba bitšago magagešo a gae. Ke thabela Ngwanešu Neville
go emeleng Therešo ye ya Ebangedi. Ke thabela go botagala ga
gagwe le tlhokofalo ya gagwe pele ga batho. Gomme letšatši
le lengwe, ge a be a bolela; ke be ke sa nka ka e hlokomela,
eupša ge a be a le ka tlase ga tšhušumetšo, a efa seprofeto, o
mpiditše moprofeta, ka tlase ga tšhušumetšo. Yoo e be e se yena
a mpitša seo nako yeo, woo e be e le Moya wo Mokgethwa.
Kafao seo se mpha mafolofolo le tumelo go ya pele, mabotebo
a tebilego le mabogodimo a godingwana, le Modimo. Ke a go
thabela, Ngwanešu Neville. Modimo ka mehla a go šegofatše.
Gomme go fihla ke le bona gape, Modimo a beng le lena. 

